
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ 

ᐊᑐᕈᒪᔭᖏᑦ ᐊᒻᒪ ᑐᕌᕈᒪᔭᖏᑦ  

ᐊᑐᕈᒪᔭᕗᑦ  

ᐱᕙᓪᓕᐊᔪᓕᕆᓂᕐᒧᑦ ᑲᒪᔨ:  

ᐊᑐᐃᓐᓇᖃᓗᑎᒃ ᐅᑯᓂᖓ:  

 ᑐᑭᓯᒋᐊᕐᕕᒃᓴᐃᑦ ᐱᓯᒪᒋᐊᓕᖏᑦ 

 ᐃᓕᓐᐊᕆᐊᖃᕈᓂ ᐃᓕᓐᓂᐊᕐᓗᓂ 

 ᐃᑲᔪᕐᑎᖃᑦᓯᐊᕐᓗᓂ 

 ᐃᓱᒪᓕᐅᖃᑕᐅᒃᑲᓐᓂᕐᐸᓪᓗᓂ ᐊᒻᒪ ᐊᐅᓚᑦᓯᒋᐊᓪᓚᒍᓐᓇᕐᓗ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ  

ᓄᓇᓕᓐᓂ:  

ᐅᑯᓂᖓ ᐊᑐᐃᓐᓇᖃᓗᑎᒃ:  

 ᐱᕙᓪᓕᐊᔪᓕᕆᓂᖅ ᒪᑭᑕᑦᓯᐊᕐᓗ, ᐊᔾᔨᒌᖏᑦᑐᓄᐊᖓᓗᑎᒃ, ᓄᓇᓕᓐᓃᓪᓗᑎᒃ, 

ᐆᒃᑐᕋᕐᑕᐅᔪᓐᓇᕐᓗᑎᒃ ᐊᒻᒪ ᐃᒻᒥᒃᑯᑦ ᒪᑭᑕᑦᓯᐊᕈᓐᓇᕐᓗᑎᒃ 

 ᖃᐅᔨᒪᓗᑎᒃ ᐃᓅᓯᓕᕆᓂᕐᒧᑦ-ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᑦ ᐊᒃᑐᐃᓂᖃᕈᓐᓇᕐᓂᖏᓐᓂᒃ 

 ᖃᐅᔨᒪᓗᑎᒃ ᐱᒻᒪᕆᐅᔪᓂᒃ ᓄᓇᓕᓐᓄᑦ ᐊᑲᐅᓈᕐᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑎᒃᓴᓂᒃ 

 ᐊᑲᐅᓯᓂᕐᓴᐅᖁᓪᓗᒋᑦ ᐃᓅᓯᖏᑦ ᓄᓇᕗᒻᒥᐅᑦ  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ:  

ᐃᒪᐃᓪᓗᑎᒃ:  

 ᐃᒻᒥᓂᕿᒍᓐᓇᑦᓯᐊᕐᓗᑎᒃ ᐱᓕᕆᐊᑎᒍᑦ  

 ᓯᕗᓕᐅᕈᓐᓇᑦᓯᐊᕐᓗᑎᒃ ᐱᓕᕆᓂᒃᑯᑦ ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ  

ᑐᕌᕐᑕᕗᑦ  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ (NEDA), ᑲᑐᔾᔨᖃᑎᒌᖑᕗᖅ 

ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᖏᑦ ᐊᒻᒪ ᐊᓯᖏᑦ ᐃᖅᑲᓇᐃᔭᕐᑐᑦ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ. ᑖᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓴᖅᑭᑕᐅᓯᒪᔪᑦ ᐱᐅᓯᒋᐊᕐᑎᑦᓯᖁᓪᓗᒋᑦ 

ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ ᐊᑐᓕᕐᑕᐅᑎᑦᓯᓂᒃᑯᑦ ᐅᕝᕙᓘᓐᓂᑦ ᐃᑲᔪᕐᓯᓂᒃᑯᑦ  ᑐᕌᕋᒋᔭᐅᔪᓂᒃ 

ᑲᔪᓯᑎᑦᓯᒋᐊᕐᓂᒃᑯᑦ ᐃᑲᔪᕈᑎᒃᓴᓂᒃ ᐃᖅᑲᓇᐃᔭᕐᑎᓄᑦ ᐅᑯᐊ ᐱᔾᔪᑎᒋᓗᒋᑦ: ᑐᑭᓯᒋᐊᕐᕕᒃᓴᑦ, 

ᐃᓕᓐᓂᐊᕐᓂᖅ, ᐃᓕᓐᓂᐊᕆᐊᓪᓚᑉᐸᓐᓂᖅ, ᐊᐅᓚᑦᓯᓂᕐᒧᑦ ᐊᑐᕆᐊᓖᑦ ᐊᒻᒪ ᑕᐅᖅᓰᖃᑦᑕᐅᑎᓂᖅ 

ᖃᐅᔨᒪᕐᓂᒃ ᐊᒻᒪ ᐱᓕᒻᒪᒃᓴᕐᓯᒪᓂᕐᒥᒃ ᐱᔾᔪᑎᖃᓗᑎᒃ.  

ᐊᖓᔪᖅᑳᑉ ᐅᖃᐅᓯᖏᑦ  

ᕼᐃᓘ ᑕᒪᑦᓯ,  

ᐊᕐᕌᓂ ᐊᕐᕌᒍᑕᒫᕐᓯᐅᑎᒥᒃ ᑲᑎᒪᖃᕐᑎᓪᓗᑕ, ᐅᖃᓚᐅᕐᓯᒪᕗᖓ ᓂᕆᐅᓐᓂᖃᓂᕋᕐᓱᖓ 

ᐊᕐᓱᕈᖏᓐᓂᕐᓴᐅᓂᕐᒥᒃ 2013-14,ᒥ ᐊᓱᐃᓪᓛᒃ ᐃᓚᖓᒍᑦ ᑕᐃᒪᐃᓚᐅᕐᑐᖅ ᑭᓯᐊᓂ ᓱᓕ ᐊᒃᓱᐊᓗᒃ 

ᐱᓇᓱᐊᕐᑐᒍᑦ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᓇᑕᒥ 

ᑲᑎᒪᕐᔪᐊᕐᓂᖃᕐᓂᐅᔭᕐᑎᓪᓗᒋᑦ ᐸᕐᓇᒋᐊᖃᑦᑕᑦᑎᓐᓂᒃ, ᓂᕆᐅᑐᐃᓐᓇᕆᕗᒍᑦ ᓄᑖᓂᒃ ᐱᓕᕆᐊᒃᓴᖃᕆᐊᖅ 

ᐊᒻᒪ ᐸᕐᓇᒋᐊᖃᕆᐊᖅ ᐊᕐᓱᕈᕐᓇᕐᑐᓂᒃ ᐊᑭᔫᒻᒪᑦ ᓱᓕᕆᓂᐊᕐᓃᑦ. ᑕᐃᒪᐃᒻᒪᑦ, ᐊᕐᕌᒍᒋᓚᐅᕐᑕᑦᑎᓐᓂ 

ᐊᓯᔾᔨᕐᑐᐃᓂᕐᑐᐃᓂᕐᒥᒃ ᑲᒪᕕᐅᓂᕐᓴᐅᓚᐅᕐᑐᖅ.  

ᐊᖏᓂᕐᐹᖅ ᐊᓯᔨᕐᑐᓂᑦ ᐊᕐᕌᒍᒋᔭᑦᑎᓐᓂ, ᐊᒻᒪ ᑲᒪᒋᔪᓐᓇᓚᐅᖏᑕᕗᑦ ᑲᑎᒪᕐᔪᐊᕐᓂᒃᑯᑦ ᐊᕐᕌᓂ, ᐅᓇ 

ᓄᖅᑲᒪᐅᕐᓂᖓ ᒫᒃ ᒧᐊᕆᓴᐃᑉ, Mark Morrissey, ᐃᖅᑲᓇᐃᔭᕐᑎᕗᑦ ᐊᓪᓚᕕᒻᒥ ᐊᖓᔪᖅᑲᐅᓂᕐᒧᑦ 

ᐊᕐᕌᒍᓂ ᐱᖓᓲᔪᕐᑐᓂ (6 ).  ᒫᒃ ᐊᓯᐊᓂᒃ ᐃᖅᑲᓇᐃᔭᕐᑖᓚᐅᕐᒪᑦ ᐱᕙᓪᓕᐊᔪᓕᕆᕐᒧᑦ ᕗᐊᑦ 

ᓯᔅᑲᓱᕗᐊᒥ_ᐊᓪᐳᕐᑕᒥ ᒪᕐᔨᐅᑎᓪᓗᒍ ᐊᕐᕌᒍᒋᔭᑦᑎᓐᓂ ᐊᒻᒪ ᐊᒃᓱᑦ ᑲᔪᓯᑦᓯᐊᖁᕙᕗᑦ ᐃᖅᑲᓇᐃᔮᕐᑖᓴᒥᓂ.  

ᑭᓯᐊᓂ, ᐃᖅᑲᓇᐃᔭᕐᑎᑖᕈᓐᓇᓚᐅᕐᑐᒍᑦ ᕼᐊᓪ ᑎᒫᕐᒥᒃ, Hal Timar ᑭᖑᕝᕕᐅᑎᔪᒥᒃ. ᕼᐊᓪ ᐊᕐᕌᒍᕈᓂ 

ᖁᓕᓂ ᓄᓇᕗᒻᒦᑦᓯᒪᔪᖅ, ᐳᓚᕋᕐᓯᒪᓪᓗᓂ ᐊᒥᓱᒻᒪᕆᓐᓂᒃ ᓄᓇᓕᓐᓂᒃ ᐅᑭᐅᕐᑕᕐᑐᒥ ᐊᒻᒪ 

ᑕᒪᐃᓐᓂᑲᓴᑦᓯᐊᖅ ᖃᐅᔨᒪᔭᖃᓚᐅᕐᑐᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ 

ᒥᒃᓵᓄᑦ. ᕼᐊᓪ ᐃᖅᑲᓇᐃᔭᖃᑎᒋᓚᐅᕐᑕᕗᑦ ᐅᑭᐅᕐᑕᕐᑐᒥ ᐱᕙᓪᓕᐊᔪᓕᕆᐅᑎᓂᒃ ᑕᐅᑐᑦᑎᑦᓯᔪᓄᑦ, 

Northern Lights ᐋᑐᕗᐊ ᐊᒻᒪ ᑕᐃᒪᖓᓂᑦ ᐃᖅᑲᓇᐃᔭᐃᓐᓇᓕᕐᑐᖅ.  

ᐊᕐᕌᒍᒋᓚᐅᕐᑕᕗᑦ ᐊᓯᔾᔨᕐᑐᐃᓂᐅᓚᐅᕐᒪᑦ ᐱᔾᔪᑎᒋᓗᐊᕐᓱᒋᑦ ᑮᓇᐅᔭᐃᑦ ᖃᐃᑕᐅᕙᓪᓕᐊᓯᒪᔪᑦ. ᐊᕐᕌᓂ, 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑐᓂᔭᐅᓚᐅᕐᑐᑦ ᑮᓇᐅᔭᓂᒃ ᐃᑲᔪᕈᑕᐅᔪᓂᒃ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᖃᑕᐅᖁᓪᓗᒋᑦ ᐊᕐᕌᒍᑕᒫᕐᓯᐅᒻᒥᒃ 

ᑭᓯᐊᓂ ᐊᕐᕌᒍᒋᔭᑦᑎᓐᓂ ᒫᓐᓇ ᐊᑐᐃᓐᓇᐅᓚᐅᖏᑦᑐᑦ. ᑕᒪᓐᓇ ᐱᔾᔪᑎᒋᓗᐊᕐᓱᒍ, ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓄᖅᑲᑎᑦᓯᖁᔭᐅᓯᒪᔪᑦ “ᐃᒻᒥᒃᑯᑦ” ᐊᒻᒪ ᑲᑎᒪᕐᔪᐊᓐᖏᖔᕐᓗᑎᒃ 

ᐊᕐᕌᒍᑕᒫᕐᓯᐅᑎᒥᒃ ᐊᓯᖏᑎᒍᑦ ᑲᑎᒪᑲᑕᖔᕐᓗᑎᒃ. ᓂᕆᐅᓐᓂᖃᖔᓕᕐᑐᒍᑦ ᑕᒪᕐᒥᒃ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᕕᒃᓴᖃᓚᐅᕐᑐᒋᓗᒋᑦ ᐋᖅᑭᒃᓱᐃᒋᐊᓪᓚᒋᐊᖅ ᑮᓇᐅᔭᓂᒃ, 

ᑕᒪᓐᓇ ᐊᕐᕌᒍᑕᒫᕐᓯᐅᒻᒥᒃ ᑲᑎᒪᕐᔪᐊᕐᐸᓐᖅ ᑲᔪᓯᖁᓪᓗᒍ ᐊᕐᕋᒍᒋᔭᑦᑎᓐᓂ ᒫᓐᓇ.   

ᑲᑎᒪᑎᑦᓯᓃᑦ ᖃᕆᑕᐅᔭᒃᑯᑦ, ᓄᑕᑦ ᑐᓴᐅᒪᐅᑎᓕᕆᓂᕐᒧᑦ ᓱᓇᕐᕈᑎᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ, ᖃᐅᔨᒪᓇᓚᐅᕐᑐᑦ ᐊᑑᑎᖃᑦᓯᐊᕐᑐᑦ ᐊᒻᒪ ᐊᕐᕌᒍᒋᔭᑦᑎᓐᓂ 

ᑲᑎᒪᖃᑦᑕᕐᓂᐊᕐᑐᒍᑦ ᖃᕆᑕᐅᔭᒃᑯᑦ ᐃᑲᔪᕈᑎᒋᓗᒋᑦ ᑕᒪᐃᓐᓄᑦ ᐃᓚᐅᕙᑦᑐᓄᑦ ᑐᓴᐅᒪᑎᓪᓗᒋᑦ ᑕᐃᒪᖓᑦ 

ᓄᑖᓂᒃ ᐱᔨᔾᔪᑕᐅᔪᓂᒃ ᐃᓱᒫᓗᒋᔭᐅᔪᓂᒃ ᑕᒪᐃᓐᓄᑦ.   

 

ᐊᓯᔾᔨᕐᑐᕐᐸᓪᓕᐊᒻᒥᔪᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ, ᐱᖃᓯᐅᑎᓪᓗᒋᑦ 

ᐃᑲᔪᕐᑎᒻᒪᕆᐅᓯᒪᔪᑦ. ᕌᐳᕐ ᓛᖕ, Robert Long, ᐊᖓᔪᖅᑳᑉ ᑐᓪᓕᖓ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᐅᑎᓕᕆᓂᕐᒧᓪᓗ, ᓄᖅᑲᓛᓕᕐᒪᑦ ᔫᓂ 30, 2014,ᒥ. ᒥᔅᑕ ᓛᖕ ᐃᓂᒥᓃᑦᓯᒪᔪᖅ ᒥᓂᔅᑕᐅᑉ 

ᑐᓪᓕᐊᓄᑦ ᑕᐃᒪᖓᓂᑦ 2009ᒪᑦ, ᐊᒻᒪ ᓄᖅᑲᕐᓂᐅᔭᓕᕐᑐᖅ ᐊᕐᕌᒍᑦ 40 ᐃᖅᑲᓇᐃᔭᕐᓯᒪᓪᓗᓂ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᓄᓇᓕᓐᓂ ᐃᕙᓪᓕᐊᔪᓕᕆᓂᕐᒧᑦ. ᒥᔅᑕ ᓛᖕ ᐃᑲᔪᕐᓯᓯᒪᔪᖅ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓂᒃ ᑕᐃᒪᖓᓕᒫᖅ ᑐᓪᓕᕆᔭᐅᓪᓗᓂ 

ᒥᓂᔅᑕᒧᑦ ᐊᒻᒪ ᒫᓐᓇᕋᑖᑦᓯᐊᖅ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐃᑲᔪᕐᐸᓐᓂᖓᓂᒃ ᑭᖑᕚᕐᓯᓂᐊᕐᑐᑦ ᐊᒻᒪ ᑲᔪᓯᑦᓯᐊᖁᕙᕗᑦ ᐱᓕᕆᓂᐊᕐᓂᖓ ᖃᓄᑐᐃᓐᓇᖅ. 

  

ᑐᓴᕈᓘᔭᖃᑦᑕᕐᓯᒪᒻᒥᔪᒍᑦ ᓯᐊᕆ ᑭᒻ-ᓛᖕ, Cheri Kemp-Long, ᐱᒋᐊᕐᑎᑦᓯᖃᑕᐅᓂᑯᒃ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓄᑦ, ᒪᓕᒃᓴᑐᐃᓐᓇᕆᐊᖃᓂᖓᓂᒃ ᒥᔅᑕ ᓛᖕ 

ᓄᖅᑲᓇᐅᕐᓂᐊᓂᒃ ᓯᕗᓂᒃᓴᑦᑎᓐᓂᒃ. ᑕᒪᒃᑯᐊ ᓱᓕᖁᖏᑕᕋᓗᐊᕗᑦ ᑐᓴᑕᕗᑦ, ᐊᒻᒪ ᑲᔪᓯᑦᓯᐊᖁᕙᕋ 

ᐱᓕᕆᓂᖓᒍᑦ ᖃᖓᒃᑯᓕᒫᑦ. ᓄᖅᑲᕐᓂᐅᔭᖏᒃᑲᓗᐊᕐᐸᑦ, ᐱᕕᒃᓴᖃᕈᒪᕗᖓ ᖁᔭᓕᓗᒍ 

ᐃᖅᑲᓇᐃᔭᖃᑎᖃᓂᖓᓄᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓂᒃ 

ᑕᐃᒪᖓᓂᒃ ᐱᒋᐊᕐᓂᕆᓚᐅᕐᑕᖓᓂᑦ. ᑕᖃᓱᐃᑦᑑᓚᐅᕐᓂᖓ ᐃᑲᔪᕐᓯᓚᐅᕐᓂᖓᓗ, ᐊᒻᒪ 

ᐃᖅᑲᓇᐃᔭᕐᐸᓐᓂᖓ ᑕᑯᒃᓴᐅᖏᑦᑑᒐᓗᐊᒥ, ᐊᒃᓱᐊᓗᒃ ᐃᑲᔪᕐᓯᒪᖏᑉᐸᑦ ᐅᕙᑦᑎᓐᓄᑦ ᑕᒫᓂᒐᔭᖏᓐᓇᑦᑕ 

ᐅᓪᓗᒥ.  

ᑭᖑᓪᓕᕐᐹᒥ, ᖁᔭᓕᒍᒪᕗᖓ ᑲᑎᒪᔨᒫᓂᒃ ᐊᕐᓱᕈᕐᓯᒪᓂᖏᓐᓄᑦ ᐊᒻᒪ ᐃᑲᔪᕐᓯᓯᒪᓂᖏᓐᓄᑦ 

ᐱᓕᕆᐊᑦᑎᓐᓄᑦ ᐊᕐᕌ_ᒍᓚᐅᕐᑐᒥ. ᑲᑎᒪᔨᐅᔪᑦ ᐊᑯᓂᑲᓪᓚᒃ ᕿᒪᐃᓯᒪᖃᑦᑕᕐᒪᑕ ᐃᖅᑲᓇᐃᔮᒥᓂᒃ 

ᐅᓪᓗᑕᒫᑦ ᑲᑎᒪᔭᕐᑐᕋᐃᒐᒥᒃ ᐊᒻᒪ ᑕᐃᒪᐃᒃᑲᓗᐊᕐᑎᓪᓗᒍ ᒪᑭᒪᐃᓐᓇᕐᒪᑕ ᐊᒻᒪ ᖁᔭᓕᔭᒃᑲ 

ᐊᕐᓱᕈᕐᓯᒪᓂᖏᑦ.  

ᑕᑯᓐᓇᕐᓗᒍ ᓯᕗᓂᒃᓴᖅ, ᓱᓕ ᕿᓚᓈᕐᐳᖓ ᑎᒥᖁᑎᑦᑕ ᒥᒃᓵᓄᑦ ᐊᒻᒪ ᖃᐅᔨᒪᕗᖓ 

ᑲᔪᓯᑦᓯᐊᖏᓐᓇᕐᓂᐊᕐᑐᒍᑦ ᐱᓕᕆᐊᑦᑎᓐᓂᒃ ᐊᒻᒪ ᓯᕗᓕᐅᕐᑎᐅᑦᓯᐊᕐᓂᒃᑯᑦ ᐱᕙᓪᓕᐊᔪᓕᕆᓂᕐᒧᑦ 

ᓄᓇᕗᒻᒥ ᐊᒻᒪ ᐅᑭᐅᕐᑕᕐᑐᒥ.  

ᖁᔭᓐᓇᒦᒃ,  

ᔨᒻ ᒪᑭᐅᓐ, Jim MacEachern, 

ᐊᖓᔪᖅᑳᖅ  

ᑎᑎᕋᕐᑎ/ᑮᓇᐅᔭᓕᕆᔨᒃ  

ᑕᑯᓗᒋᑦ ᑮᓇᐅᔭᐃᑦ ᑕᒻᒪᕐᓯᒪᔪᕐᓯᐅᕐᓯᒪᔪᑦ ᓕᐊᔅ ᓚᑕᐅᒥᑦ, Lester Landau ᑖᒃᑯᐊ ᑐᓴᕋᒃᓴᑦ ᐃᓱᐊᓂ.  

ᐊᓪᓚᕕᒻᒥ ᐊᖓᔪᖅᑳᑉ ᐅᖃᐅᓯᖏᑦ  

ᐅᓐᓄᓴᒃᑯᑦ,  

 

ᑐᓴᕋᑖᕋᑦᓯ ᐊᖓᔪᖄᑉ ᐅᖃᐅᓯᖏᓐᓂᒃ, ᐱᓕᕆᖃᑕᐅᒋᐊᓕᓚᐅᕐᓯᒪᕗᖓ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᔭᓄᐊᕆ ᓄᓐᖑᐊᓂ ᑕᐅᑐᑦᑎᑦᓯᓚᐅᕐᑎᓪᓗᒋᑦ 

ᐱᕙᓪᓕᐊᔪᓕᕆᓂᕐᒥᒃ ᑕᐃᔭᐅᔪᒥᒃ Northern Lights. ᐊᒃᓱᐊᓗᒃ ᖁᕕᐊᓇᓚᐅᕐᑐᖅ ᑲᑎᖃᑎᖃᓂᒃᑯᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᐊᒥᓱᓂᒃ ᓇᓂᑐᐃᓐᓈᕐᓯᒪᔪᓂᒃ ᐅᑭᐅᕐᑕᕐᑐᒥᑦ ᐱᓗᐊᕐᑐᒥᒃ ᓄᓇᕗᒻᒥᑦ ᒪᕐᕉᓐᓂ ᐅᓪᓘᓐᓂ 

ᐃᖃᓇᐃᔭᖃᑕᐅᓚᐅᕐᑎᓐᓇᖓ ᐅᑎᕋᒪ. ᐊᓪᓛᑦ ᑲᑎᖃᑎᖃᕈᓐᓇᓚᐅᕐᑐᖓ ᐊᒥᓱᓂᒃ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᐃᖅᑲᓇᐃᔭᕐᑎᖏᓐᓂᒃ ᑕᐃᓂ ᐊᒻᒪ ᑲᑎᒪᓂᒃ ᐊᒻᒪ ᑕᒪᓐᓇ 

ᐃᑲᔪᕐᓂᖃᓚᐅᕐᑐᖅ ᐅᕙᓐᓄᑦ ᓯᕘᕋᖏᓐᓂᕐᓴᐅᓕᕆᐊᖅ ᓄᑖᒥᒃ ᐃᖅᑲᓇᐃᔮᓐᓂᒃ. ᓄᓇᕗᒻᒧᑦ ᐅᑎᕋᒪ, 

ᐃᓱᒪᓚᐅᕐᑐᖓ ᓱᕐᓗ ᓅᓚᐅᕐᓯᒪᓐᓂᖏᑦᑐᖓ ᐃᓚᒃᑲᓗ ᐊᒻᒪ ᐃᓂᓪᓚᖓᓯᓴᐅᑎᒋᓚᐅᕐᑐᒍᑦ ᕿᓚᒥᐊᐱᒃ.  

 

ᑐᑭᓯᒐᓱᐊᑦᓯᐊᕐᓯᒪᕗᖓ ᓱᓇᓕᒪᓂᒃ ᐊᕐᕌᓂ ᐊᑐᕐᑕᕕᓂᕐᓂᒃ ᐊᒻᒪ ᓯᕗᓂᐊᓂ ᐊᒻᒪ ᐃᓱᒪᒃᓴᕐᓯᐅᓕᑐᐊᕋᒪ 

ᑲᔪᓯᑦᓯᐊᕐᓂᕐᓴᐅᕙᑦᑐᑦ ᐱᓕᕆᐊᒃᑲ ᑕᒪᐃᓐᓂᑲᓴᒃ, ᐊᒻᒪ ᐅᓪᓗᑕᒫᑦ ᓄᑖᓂᒃ ᐃᓕᓐᓂᐊᕋᒃᓴᕐᑕᖃᕐᐸᑦᑐᖅ. 

ᖁᔭᓕᔪᒪᕙᒃᑲ ᑲᑎᒪᔨᐅᔪᑦ ᐃᑲᔪᕐᓯᓯᒪᓂᖏᑦ ᐊᒻᒪ ᕿᓄᐃᓵᕈᓐᓇᕐᒪᑕ ᐅᕙᓐᓄᑦ ᓱᒃᑲᓕᕙᓪᓕᐊᒐᓗᐊᕐᑐᖓ.  

 

ᓲᖃᐃᒻᒪ, ᑖᒃᑯᐊ ᐅᖃᐅᓯᕆᔭᒃᑲ ᐱᔾᔪᑎᖃᕐᓂᐊᕐᑐᑦ ᐊᕐᕌᓂ ᐱᓕᕆᐊᖑᓯᒪᔪᒃ ᒫᒃᒧᑦ ᑭᓯᐊᓂᑦᑕᐅᖅ 

ᐊᔪᐃᓐᓇᕐᔭᐳᖓ ᐱᓇᓱᐊᒻᒪᕆᓐᓂᒃᑯᑦ ᑐᓴᕐᑎᑦᓯᒋᐊᖅ ᐅᓪᓗᒥᒧᐊᖓᔪᓂᒃ ᐊᑕᖏᕆᐊᕐᓗᒋᑦ.  

 

ᑖᒃᑯᐊ ᐅᖃᐅᓯᒃᑲ, ᐊᒻᒪ ᑲᑎᒪᕐᔪᐊᕐᒧᑦ ᐊᕐᕌᒍᑕᒫᕐᓯᐅᒻᒥᒃ ᑐᓴᕐᑎᑦᓯᒍᑕᐅᔪᑦ, ᐅᖃᐅᓯᖃᕐᓂᐊᕐᑐᑦ 

ᐱᓕᕆᐊᖑᓯᒪᔪᓂᒃ ᑕᒪᐃᓐᓂᒃ ᐊᒻᒪ ᐱᓕᕆᒍᓯᐅᔪᖅ ᓯᕗᓪᓕᐅᔭᐅᖁᔭᐅᔪᓄᑦ ᐅᖃᐅᓯᕆᓗᒋᑦ. ᑖᒃᑯᐊ 

ᐃᓱᒪᒋᔭᕗᒃ ᑲᔪᓯᓂᐊᕐᐸᑕ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐃᒃᐱᒋᔭᖃᓗᐊᕆᐊᖃᕐᑐᑦ ᑎᓴᒪᓂᒃ: ᐅᑯᓂᖓ;  

 ᑭᒡᒐᕐᑐᕐᑎᐅᓂᖅ, ᐅᖃᕐᑎᐅᓂᖅ  

 ᓄᓇᓕᓐᓂ ᐱᕙᓪᓕᐊᔪᓕᕆᓂᖅ  

 ᐃᓕᓐᓂᐊᕐᐸᓪᓕᐊᓂᖅ  

 ᐊᐅᓚᒍᑎᖏᑦ  

ᑕᒪᕐᒥᒃ ᐃᑲᔪᕈᑎᒃᓴᐃᑦ ᐊᒻᒪ ᐱᓕᕆᐊᒃᓴᐃᑦ ᑲᔪᓯᑎᑕᐅᔪᑦ ᑎᒥᐅᔪᒧᑦ ᐱᔾᔪᑎᖃᓲᑦ ᐊᑕᐅᓯᕐᒥᒃ 

ᐅᖓᑖᓄᓪᓘᓐᓃᒃ ᐅᑯᓂᖓ. 

ᑭᒡᒐᕐᑐᕐᑎᐅᓂᖅ, ᐅᖃᕐᑎᐅᓂᖅ  

ᑭᒡᒐᕐᑐᕐᑎᐅᓪᓗᑎᒃ ᐱᕙᓪᓕᐊᔪᓕᕆᓂᒃᑯᑦ ᓄᓇᕗᒻᒥ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᖃᑦᓯᐊᕐᐸᑦᑐᑦ ᑲᑐᔾᔨᖃᑎᒌᓂᒃ ᐊᒻᒪ ᒐᕙᒪᒃ ᐋᖅᑭᒃᓱᐃᕙᑦᑐᓂᒃ ᒪᓕᒐᕐᓂᒃ, 

ᐊᒻᒪ ᑮᓇᐅᔭᖃᕐᑎᑦᓯᕙᑦᑐᓂᒃ ᐊᒻᒪ ᐃᑲᔪᕐᓯᕙᑦᑐᓂᒃ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐃᑲᔪᕈᑎᒃᓴᑎᒍᑦ ᐊᒻᒪ 

ᐱᓕᕆᐊᑎᒍᑦ. ᑲᔪᓯᕙᓪᓕᐊᕙᑦᑐᒍᑦ, ᑐᑭᓯᒋᐊᕐᕕᒃᓴᑎᒍᑦ, ᑭᐅᔭᐅᓂᒃᑯᑦ ᐃᓱᒪᒋᔭᐅᔪᓂᒃ, ᐃᓱᒪᒋᔭᐅᔪᓂᒃ 

ᐊᒻᒪ ᖃᐅᔨᒪᓂᕐᓂᒃ ᐱᕙᓪᓕᐊᓂᕐᒧᑦ ᑮᓇᐅᔭᓕᐅᕋᓗᐊᕐᓂᓕᕆᓂᕐᒧᑦ ᐱᓕᕆᔨᓂᑦ ᓄᓇᓕᓐᓂ 

ᐃᑲᔪᕐᑕᐅᓂᒃᑯᑦ, ᐊᒻᒪ ᐃᑲᔪᕐᓯᒃᑯᑦ ᑕᒪᐃᓐᓂᒃ ᓄᓇᓕᓐᓂ ᒐᕙᒪᓂᒃ ᐊᒻᒪ ᑮᓇᐅᔭᓕᐅᕋᓱᐊᕐᑎᓂᒃ.   

ᑕᒪᒃᑯᐊ ᑲᔪᓯᓂᐊᕐᐸᑕ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᖃᕆᐊᖃᕐᑐᑦ ᐊᒥᓱᓂᒃ ᑲᑐᔨᖃᑎᒌᓂᒃ ᐊᒻᒪ ᑎᒥᐅᔪᓂᒃ ᐃᒻᒥᒃᑯᑦ ᐃᑲᔪᕐᓯᔪᓂᒃ 

ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ. ᐅᑯᐊ ᑕᕝᕙ ᐃᓚᖏᑦ ᑖᒃᑯᑑᖏᑦᑐᑦ;   

 ᓄᓇᕗᑦ ᑐᓐᖓᕕᒃ ᑲᑐᔾᔨᖃᑎᒌᖓ  

 ᓄᓇᕗᒻᒥ ᓯᓚᒃᑐᕐᕕᒃᓴᑦ  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

 ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ (ᐱᕙᓪᓕᐊᔪᓕᕆᓂᕐᒧᑦ ᐊᓪᓚᕖᑦ) 

o ᑲᑭᕙᒃᑯᑦ  

o ᑭᕙᓪᓕᕐᒥ ᐱᓕᕆᖃᑎᒌᑦᑐᑦ ᐱᕙᓪᓕᐊᔪᓕᕆᓂᕐᒧᑦ, (KPID) 

o ᕿᑎᕐᒥᐅᓂ ᐱᕙᓪᓕᐊᔪᓕᕆᓂᕐᒧᑦ ᑲᒥᓴᓐ, (KEDC) 

 ᓄᓇᕗᒻᒥ ᒐᕙᒪᓐ 

o ᒐᕙᒪᒃᑯᓐᓂ ᐱᕙᓪᓕᐊᔪᓕᕆᓂᖅ ᐃᖏᕐᕈᐅᑎᓕᕆᓂᕐᓗ  

o ᒐᕙᒪᒃᑯᑦ ᓄᓇᓕᓐᓂᒃ ᐊᒻᒪ ᒐᕙᒪᓂᒃ ᐱᔨᑦᑎᕆᔨᒃᑯᑦ, (CGS) 

o ᐊᕙᑎᓕᕆᔨᖏᑦ ᒐᕙᒪᒃᑯᑦ, (DoE) 

 ᑲᓇᑕᒥ ᒐᕙᒪᒃᑯᑦ  

o ᐃᓄᓕᕆᔨᑐᖃᒃᑯᑦ,  (AANDC) 

o ᑲᓇᑕᒥ ᓂᐅᕕᐊᒃᓴᓕᔩᑦ, (IC) 

o ᑲᓇᑕᒥ ᐱᔨᑦᑎᕆᔩᑦ  

o ᒐᕙᒪᒃᑯᑦ ᐊᕙᑎᒥᐅᑕᓕᕆᔨᖏᑦ ᐊᒻᒪ ᓯᓚᕐᔪᐊᒥ ᑕᐅᕐᓯᖃᑦᑕᐅᑎᓂᓕᕆᔨᖏᑦ, (DFAIT) 

 ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ, (NAM) 

 ᓄᓇᕗᒻᒥ ᓄᓇᓕᓐᓂᒃ ᐊᐅᓚᑦᓯᓂᕐᒧᑦ ᑲᑐᔨᖃᑎᒌᑦ, (NAMA) 

 ᓄᓇᕗᒻᒥ ᑎᑎᕋᐅᔭᕐᓂᕐᒧᑦ ᓴᓇᓐᖑᐊᕐᓂᕐᒧᓪᓗ ᑲᑐᔾᔨᖃᑎᒌᑦ, (NACA) 

 ᓄᓇᓕᓐᓂ ᐃᓕᓴᐃᕙᓪᓕᐊᓂᕐᒧᑦ ᑲᑐᔾᔨᖃᑎᒌᑦ, (MTO) 

 ᓄᓇᕗᒻᒥ ᓂᐅᕐᕈᔪᓕᕆᓂᖅ  

 ᓄᓇᕗᒻᒥ ᑐᓴᐅᒪᐅᑎᓕᕆᓂᕐᒧᑦ ᖃᕆᑕᐅᔭᒃᑯᑦ ᑎᒥᐅᔪᖅ, (NBDC) 

 ᓄᓇᓕᓐᓂ ᓯᕗᓂᒃᓴᒥ ᑎᒥᖁᑎᒃᓴᖏᑦ  

o ᕿᑭᕐᑖᓗᒻᒥ ᓇᒻᒥᓂᖃᓂᕐᒧᑦ ᑯᐊᐳᕉᓴᓐ, (BBDC) 

o ᑭᕙᓪᓕᕐᒥ  ᓇᒻᒥᓂᖃᓂᕐᒧᑦ ᐱᓕᕆᕕᒃ,  (KBDC) 

o ᕿᑎᕐᒥᐅᓂ ᓄᓇᓕᓐᓂ ᓯᕗᓂᒃᓴᒧᑦ ᑎᒥᐅᔪᑦ, (KCFI) 

 ᕿᑭᕐᑖᓗᓐᓂ ᑮᓇᐅᔭᓕᐅᕐᓂᕐᒧᑦ ᑎᒥᐅᔪᑦ, (BRCC) 

 ᓄᓇᕗᒻᒥ ᑕᕐᕆᔭᒐᒃᓴᓕᐅᕐᓂᕐᒧᑦ ᑎᒥᐅᔪᖅ  

 ᓄᓇᕗᒻᒥ ᐱᕙᓪᓕᔪᓕᕆᓂᕐᒧᑦ ᑲᑎᒪᔨᕐᔪᐊᑦ, (NEF) 

 ᑲᑎᒪᔩᑦ ᐃᑲᔪᕐᓂᕐᒧᑦ ᓄᓇᖃᖅᑳᕐᓯᒪᔪᓂᒃ ᐱᕙᓪᓕᐊᔪᓕᕆᔨᓂᒃ,  (CANDO) 

 ᐱᕙᓪᓕᐊᑎᑦᓯᔨᐅᔪᑦ ᑲᑐᔾᔨᖃᑎᒌᖓ ᑲᓇᑕᒥ, (EDAC) 

 ᔪᑳᓐᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ  

ᑲᑎᒪᕐᔪᐊᕐᓃᑦ, ᑲᑎᒪᓃᑦ ᐊᒻᒪ ᑕᑯᒃᓴᐅᑎᑦᓯᓃᑦ ᑭᓇᐅᔭᓕᐅᕈᑎᒃᓴᓂᒃ  

2013-2014,ᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᓚᐅᓚᐅᕐᑐᑦ 

ᑕᓯᒪᒃᔪᐊᕐᓂᕐᓄᑦ, ᑲᑎᒪᓂᑐᐃᓐᓇᕐᓄᑦ ᐊᒻᒪ ᑕᑯᒃᓴᐅᑎᑦᓯᔪᓄᑦ ᑮᓇᐅᖑᔭᓕᐅᕈᑎᒃᓴᓂᒃ ᑲᑐᕐᓱᐃᒍᒪᓪᓗᑎᒃ 

ᑐᑭᓯᒋᐊᕐᕕᒃᓴᓂᒃ ᐊᒻᒪ ᑐᓂᐅᖅᑲᐃᒋᐊᖅ ᐃᓕᐅᒍᓐᓇᐅᑎᓂᒃ, ᐊᒻᒪ ᐅᖃᐅᓯᖃᕐᓱᑎᒃ ᐃᓱᒫᓗᒋᔭᐅᔪᓂᒃ 

ᑲᑎᒪᔨᐅᖃᑎᒥᓄᑦ ᑕᐃᒪᐃᒋᐊᖃᕈᑎᒃ. ᐅᑯᐊᑦᑕᐅᖅ ᑲᑎᑦᑕᕐᓂᐅᓚᐅᕐᑐᑦ ᑖᒃᑯᑑᖏᑦᑐᑦ:  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

 2013,ᒥ ᐅᔭᕋᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᓂᖅ - ᐃᖃᓗᐃᑦ, ᓄᓇᕗᑦ   

 

 ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑕ ᑲᑎᒪᓂᖏᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑎᒍᑦ 

 ᓄᓇᕗᒻᒥ ᑕᑯᒃᓴᐅᑎᑦᓯᓂᖅ -ᐃᖃᓗᓐᓂ, ᓄᓇᕗᒻᒥ  

 ᑕᐃᔭᐅᔪᖅ, Northern Lights – ᐋᑐᕗᐊᒥ, ᐋᓐᑎᐊᕆᐅ  

 ᓄᓇᓕᓐᓂ ᑲᑐᔨᖃᑎᒌᑦ ᑲᑎᒪᕐᔪᐊᕐᓂᖓ  

 ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᖃᑎᒌᑦ 2013,ᒥ  

 ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᑲᑎᒪᑎᑦᓯᓚᐅᕐᓂᖓ 

ᐋᖅᑭᒋᐊᕐᓂᕐᒧᑦ ᑲᖏᕐᖠᓂᕐᒥ ᐊᒻᒪ ᐃᖃᓗᓐᓂ  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᐃᓚᐅᕙᓐᓂᖏᑦ ᓄᐃᑕᑎᑦᓯᔪᓄᑦ ᓲᕐᓗ 

ᑕᒪᒃᑯᓄᖓ ᐋᖅᑭᐅᒪᑎᑦᓯᓂᕐᒧᑦ ᐊᒻᒪ ᑐᓴᐅᒪᐅᑎᓂᒃ ᐊᑐᕐᓂᖃᕐᒪᑕ ᐊᒻᒪ ᐱᓕᕆᖃᑎᖃᑦᓯᐊᕐᓂᒃᑯᑦ 

ᐊᓯᒥᓂᒃ ᐃᒻᒥᒃᑰᕐᑐᓂᒃ. ᑕᒪᓐᓇ ᐃᒻᒪᕆᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐃᓂᕐᒧᑦ, ᒪᓕᒐᓕᐅᕐᓂᕐᒧᑦ 

ᐊᒻᒪᐱᓕᕆᐊᒃᓴᓂᒃ ᐋᖅᑭᒃᓱᐃᓂᕐᒧᑦ ᑐᕌᖓᑎᓪᓗᒋᑦ ᑭᓐᖒᒪᔭᐅᔪᓄᑦ ᓄᓇᓕᓐᓄᑦ ᓄᓇᕗᒻᒥ ᐊᒻᒪ 

ᐃᑲᔪᕐᓯᓂᖃᒪᑦ ᐱᕙᓪᓕᐊᔪᓕᕆᓂᕐᒧᑦ ᐋᖅᑭᒃᓱᐃᒋᐊᖅ ᑭᓐᖒᒪᔭᐅᔪᓂᒃ, ᑲᔪᓯᖏᓐᓇᕐᐊᕐᑐᓂᓪᓗ 

ᑮᓇᐅᔭᓕᐅᕈᑕᐅᓗᑎᒃ.  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᓚᐅᖃᑦᑕᕆᐊᖃᓂᖓ 

ᐱᒻᒪᕆᐅᓗᐊᕐᒥᔪᖅ ᓄᑖᓂᒃ ᐋᖅᑭᒃᓱᐃᕙᓪᓕᐊᓂᒃᑯᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑐᓐᖓᕕᒃᓴᓂᒃ. 

ᑐᓐᖓᕕᒃᓴᖏᑦ ᐋᖅᑭᒃᓱᕐᑕᐅᓯᒪᒻᒪᑕ ᐃᓱᖃᕐᑎᓪᓗᒋᑦ ᐊᑐᕐᑕᐅᓂᖏᑦ 2014,ᒧᑦ. ᐆᒃᑐᕋᐅᑕᐅᓪᓗᑎᒃ 

ᖃᐅᔨᕙᓪᓕᐊᒍᑕᐅᓚᐅᕐᑐᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪ ᐱᓕᕆᕙᓪᓕᐊᓂᕐᒥᒃ ᓄᓇᕗᒻᒥ ᐊᕐᕌᒍᓂ 

ᖁᓕᐅᓕᕐᑐᓂ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᑦᓯᐊᕐᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕐᔪᐊᓂᒃ, ᑲᑐᔾᔨᖃᑎᒌᓂᒃ ᓄᑖᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ 

ᑐᓐᖓᕕᒃᓴᓂᒃ ᐊᒻᒪ ᐋᖅᑭᐅᒪᑎᑦᓯᓂᕐᒧᑦ ᐱᕙᓪᓕᐊᒍᑎᒃᓴᓂᒃ ᓄᑕᐅᓕᕐᑎᓪᓗᒋᑦ ᑐᓐᖓᕕᒃᓴᖏᑦ 

ᑐᕌᖓᔪᓂᒃ ᑕᓪᓕᒪᓄᑦ (5) ᐊᕐᕌᒍᓄᑦ. ᒫᒃ ᐱᓕᕆᐊᖃᒻᒪᕆᓚᐅᕐᑐᖅ ᑖᒃᑯᓂᖓ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓄᑦ ᐊᕐᕌᒍᓂ ᓯᑕᒪᓂ ᐊᔾᔨᒌᖏᑦᑐᓂᒃ 

ᐱᓕᕆᐊᖃᕐᓱᓂ ᐱᖃᓯᐅᑎᓪᓗᒍ ᐊᐅᓚᑦᓯᔨᐅᓂᑦ, ᐊᖓᔪᖅᑳᒧᑦ ᑐᓪᓕᐅᓂᖅ ᐊᒻᒪ ᑮᓇᐅᔭᓕᕆᔨᐅᓂᖅ.   

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᒃᐱᒍᓱᑦᓯᐊᕆᐊᖃᕐᑐᑦ 

ᐋᖅᑭᒃᓱᐃᒋᐊᕐᓂᕐᒥᒃ ᑐᓐᖓᕕᒃᓴᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᑲᔪᕐᑎᐅᕙᓪᓗᑎᒃ ᓄᓇᓕᓐᓂᒃ 

ᑲᔪᓯᑦᓯᐊᖁᓪᓗᒋᑦ. ᐅᐱᒍᓱᑉᐸᓪᓗᑎᒃ ᐃᑲᔪᕐᓯᒍᑕᐅᓕᕐᓂᖏᓐᓂᒃ ᓄᓇᓕᓐᓄᑦ ᐱᕙᓪᓕᐊᑎᑦᓯᓂᒃᑯᑦ ᐊᒻᒪ 

ᐃᓕᕆᖃᑎᖃᑦᓯᐊᕐᓂᒃᑯᑦ ᐅᖃᖃᑎᒌᓐᓂᒃᑯᑦ ᐊᑐᕐᓂᖃᑦᓯᐊᕐᒪᑦ ᐋᖅᑭᒋᐊᕈᑕᐅᓗᓂ ᑲᔪᓯᕙᓪᓕᐊᔪᓄᑦ.  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ:  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᐃᓐᓇᕐᑐᑦ ᐅᑭᐅᕐᑕᕐᑐᒥ 

ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᐅᔪᓂᒃ ᔫᑳᓐᒥ. 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑕᐃᒪᖓᑦ ᐃᑲᔪᕐᓯᔪᑦ 

ᐱᕈᖅᐸᓪᓕᐊᒍᑎᒥᓂᒃ ᐱᓕᕆᖃᑎᖃᓂᒃᑯᑦ ᓄᓇᓕᓐᓂᒃ ᐊᒻᒪ ᐊᓯᖏᓐᓄᑦ ᐃᑲᔪᕐᑕᐅᕙᓐᓂᒃᑯᑦ. ᑲᑐᑎᓗᑕ 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᐊᕐᓱᕈᐃᓐᓇᕐᓂᐊᕐᑐᒍᑦ ᓄᓇᑦᓯᐊᒥ ᓴᖅᑭᑦᓯᖁᔨᓗᑕ ᑲᑐᔾᔨᖃᑎᒌᒍᒐᔭᕐᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐱᓕᕆᖃᑎᒌᓐᓂᐅᒐᔭᕐᑐᒥᒃ ᐅᑭᐅᕐᑕᕐᑐᒥ ᐋᖅᑭᒃᓱᐃᖃᑎᒌᓪᓗᑎᒃ.   

ᓄᓇᓕᓐᓂ ᐱᕙᓪᓕᐊᔪᓕᕆᓂᖅ  

 (ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ, NEDS) ᐃᓕᑕᕐᓯᔪᑦ ᐊᒻᒪ 

ᐱᒻᒪᕆᐅᑎᑦᓯᕗᑦ ᐃᓚᐅᖃᑦᑕᕆᐊᖃᖏᓐᓂᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᓂᒃ. ᐊᑐᓕᖁᔭᐅᔪᑦ 

ᑲᒪᒋᔭᐅᑦᓴᐅᑎᒋᑎᒃ ᐊᑐᓕᕐᑎᑕᐅᓗᑎᓪᓗ ᑐᑭᓯᐊᔭᐅᓗᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᓄᑦ 

ᑐᑭᓯᓇᑦᓯᐊᕆᐊᕐᓗᒋᑦ. ᐊᒥᓱᑦ ᓄᓇᓕᑦ ᐱᓯᒪᖏᒻᒪᑕ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ ᐸᕐᓇᒃᑕᐅᓯᒪᔪᓂᒃ, 

ᐱᓯᒪᔪᑦ ᐃᓚᖏᑦ, ᐊᒥᓱᓪᓗ ᐊᑐᐃᓐᓇᖃᖏᑦᑐᑦ ᐱᓕᕆᐊᒃᓴᓂᒃ ᐊᒻᒪ ᐊᑐᓕᕐᑎᑕᐅᒋᐊᖃᓂᖏᓐᓄᑦ 

ᐸᕐᓇᒃᑕᐅᓯᒪᔪᓂᒃ, ᐊᓯᖏᓪᓗ ᑎᑎᕋᕐᐸᓪᓕᐊᓪᓗᑎᒃ ᓄᑖᓂᒃ ᐸᕐᓇᒃᑕᐅᔪᓂᒃ ᐊᕐᕌᒍᑕᒪᑦ, 

ᖃᐅᔨᓴᑐᐃᓐᓇᕋᑎᒃ, ᐅᔾᔨᕐᑐᕋᓱᑐᐃᓐᓇᕋᑎᒃ ᐊᒻᒪ ᐊᓯᔾᔨᕐᑐᐃᑐᐃᓐᓇᕋᑎᒃ ᓯᕗᓪᓕᕐᒃ. ᓄᓇᓕᓐᓂ 

ᑐᓐᖓᕕᖃᕆᐊᖃᕐᒪᑕ ᐊᑐᕐᑐᓂᒃ ᑎᑎᖅᑲᓂᒃ ᐱᓕᕆᖃᑎᖃᓗᑎᒃ ᐃᑲᔪᕐᑎᓂᒃ, ᐱᖃᓯᐅᑎᓗᒋᑦ 

ᓄᑕᐅᓕᕐᑎᒋᐊᓖᑦ ᐊᒻᒪ ᑐᓴᕐᑕᐅᔭᕆᐊᓖᑦ ᓴᖅᑭᑉᐸᓪᓗᒋᑦ ᐃᓱᒪᒋᖃᓯᐅᑎᓗᒋᑦ ᐊᓯᕐᔨᕐᑐᕐᑕᐅᔭᕆᐊᓖᑦ 

ᓄᓇᓕᓐᓂ, ᐊᕐᓱᕈᕐᓇᕐᑐᑦ ᐊᒻᒪ ᐱᕙᓪᓕᕈᑎᒃᓴᐃᑦ ᑐᑭᓯᐊᔭᐅᔭᕆᐊᖃᒪᑕ.   

ᓄᓇᓕᓐᓂ ᐱᕙᓪᓕᐊᔪᓕᕆᓂᓕᕐᒧᑦ ᑲᑎᒪᓂᖅ ᐃᓕᓴᐃᓂᒃᑯᑦ  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᒋᐊᕐᑎᑦᓯᓯᒪᔪᑦ ᖃᐅᔨᓴᕐᓂᕐᓂᒃ 

ᐃᓕᓐᓂᐊᕐᐸᓪᓕᐊᒍᑎᒃᓴᓂᒃ ᑲᑐᔾᔨᖃᑎᒌᑎᒍᑦ ᓇᓗᓇᐃᔭᐃᓂᒃᑯᑦ ᐊᑲᐅᖏᓕᐅᕈᑕᐅᔪᓂᒃ ᐊᑐᕐᑕᐅᕙᑦᑐᓂᒃ 

ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑐᔾᔨᖃᑎᒌᓄᑦ. ᑕᒪᓐᓇ ᑲᔪᓯᑎᑕᐅᓚᐅᕐᑐᖅ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᐊᑐᑦᓯᐊᕐᓂᕐᓴᐅᖁᓪᓗᒋᑦ ᑮᓇᐅᔭᓂᒃ ᒥᒃᖠᒋᐊᕐᓯᒪᔪᓂᒃ 

ᓯᕗᓪᓕᐅᔾᔭᖁᔭᖁᔪᑦ ᑲᔪᓯᑦᓯᐊᖁᓪᓗᒋᑦ ᐃᓕᓐᓂᐊᕐᐸᓪᓕᐊᒍᑎᒃᓴᑦ ᐊᒻᒪ ᐃᑲᔪᕐᓯᒍᑎᒃᓴᑦ ᐃᓕᓴᐅᑏᑦ 

ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ..  

ᑕᒪᓐᓇ ᖃᐅᔨᓴᕆᐊᖃᓂᖅ/ᐊᑲᐅᖏᒍᑕᐅᔪᓂᓪᓗ ᕿᒥᕐᕈᒋᐊᖃᕐᓂᖅ ᑲᒪᒋᔭᐅᓚᐅᕐᑐᖅ ᒪᕐᕈᐃᓕᖓᔪᑎᒍᑦ; 

ᐊᓪᓚᕖᑦ ᐃᓗᐊᓂ ᓇᓗᓇᐃᔭᐃᓂᖅ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᐊᓯᖏᓐᓂᒃ ᕿᒥᕐᕈᓪᓚᕆᓐᖅ ᐊᒻᒪ 

ᐋᖅᑭᒃᓱᐃᒋᐊᕐᓂᖅ ᐱᒻᒪᕆᐅᔪᓂᒃ ᐱᓕᕆᔾᔪᑎᒃᓴᓂᒃ. ᕿᒥᕐᕈᓚᐅᕐᑎᓪᓗᒋᑦ ᐱᓕᕆᒍᑎᒃᓴᓂᒃ ᐊᒻᒪ 

ᐅᖃᖃᑎᖃᓚᐅᕐᑎᓪᓗᒋᑦ ᐃᓚᐅᔪᒃ ᐊᒻᒪ ᐃᓕᓐᓂᐊᓚᐅᕐᑐᒃ, ᐃᓱᒪᓕᐅᓚᐅᕐᑐᑦ ᓯᕗᓪᓕᕐᐹᒥ ᑲᒪᒋᔭᖃᕆᐊᖅ 

ᓇᓗᓇᐃᔭᐃᓂᕐᒥᒃ ᐊᑲᐅᖏᓕᐅᑕᐅᔪᓂᒃ ᓄᓇᓕᓐᓄᑦ ᐱᔾᔪᑎᒋᓗᒍ ᐱᕙᓪᓕᐊᔪᓕᕆᓂᖅ ᓄᓇᓕᓐᓂ 

ᐃᓕᓴᐃᒍᑎᒃᓴᐃᑦ ᓈᒻᒪᖏᓐᓂᖏᑦ. ᐊᒻᒪ ᓇᓗᓇᐃᔭᐃᓚᐅᕐᑐᑦ ᐊᑲᐅᖏᓕᐅᕈᑕᐅᔪᓂᒃ ᕿᒥᕐᕈᒋᐊᖅ 

ᑲᒪᒋᔭᐅᒋᐊᓕᓐᓂᒃ ᐊᕐᕌᒍᓂᐊᕐᑐᓂ ᖃᐃᔪᓂ.  

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕐᐸᓪᓕᐊᓂᕐᒧᑦ ᑲᑎᒪᑎᑦᓯᓂᒃᑯᑦ ᐃᓕᓐᓂᐊᕈᑎᒃᓴᐃᑦ 

ᐱᒻᒪᕆᐅᔪᑦ ᑐᕌᕈᑕᐅᒻᒪᑕ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪ ᐊᓯᖏᓐᓄᑦ ᐋᖅᑭᒃᓱᐃᓂᑯᑦ 

ᓄᓇᓕᑦ ᐊᕕᒃᑐᕐᓯᒪᖏᑎᒍᑦ ᐊᒻᒪ ᐅᑭᐅᕐᑕᕐᑐᒥᓗ ᐱᓕᕆᖃᑎᒌᒋᐊᖃᓂᖏᑎᒍᑦ. ᑖᓐᓇ ᑲᒪᒋᔭᐅᕙᓪᓕᐊᔪᖅ 

ᖃᐅᔨᓴᕐᑕᐅᔭᕆᐊᓕᒃ ᐊᒻᒪ ᓇᓗᓇᐃᔭᑦᓯᐊᕐᓗᒋᑦ ᐅᓪᓗᒥ ᒪᓕᒋᐊᓖᑦ; ᓄᑖᓂᒃ ᓴᖅᑭᑎᑦᓯᓂᐊᕐᓗᑎᒃ 

ᐊᑐᕐᑕᐅᒐᔭᕐᑐᓂᒃ ᓄᑖᓂᒃ ᐃᓕᓴᐃᓂᕐᒧᑦ ᒪᓕᒐᕐᓂᒃ; ᐊᒻᒪ ᐋᖅᑭᒃᓱᐃᓂᒃᑯᑦ ᐊᒻᒪ ᐊᑐᓕᕐᑎᑕᐅᑎᑦᓯᓂᒃᑯᑦ 

ᓄᑖᒥᒃ ᐱᓕᕆᔾᔪᓯᐅᒐᔭᕐᑐᒥᒃ.  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑐᒃᓯᕋᓚᐅᕐᑐᑦ ᐆᒃᑐᕋᕐᑐᒃᓴᓂᒃ ᒪᓕᓪᓗᒋᑦ 

ᑭᓐᖑᒪᔭᐅᔪᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᔨᒃᑯᑦ ᐃᓕᓴᐃᕙᓪᓕᐊᓂᒃᑯᑦ ᑲᑎᒪᑎᑦᓯᓂᒃᑯᑦ 

ᐃᓕᓴᐅᑎᒃᓴᖏᓐᒃ ᐊᒻᒪ ᖃᐅᔨᓴᕐᒧᑦ ᑕᒪᐃᓐᓂᒃ ᑭᐅᔾᔪᑕᐅᔪᓂᒃ. ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓂᕈᐊᕐᓯᓚᐅᕐᑐᑦ ᐊᒻᒪ ᑲᓐᑐᕌᕐᑎᑦᓯᓪᓗᑎᒃ 

ᑐᓴᐅᒪᐅᑎᓕᕆᔨᒃᑯᓐᓂᒃ, On Three Communications, ᕿᒥᕐᕈᓂᐊᕐᑎᓪᓗᒋᑦ ᐊᒻᒪ 

ᐊᓯᔾᔨᕐᑐᐃᓂᐊᕐᑎᓪᓗᒋᑦ ᐊᑐᕐᓗᒋᑦ ᐱᓕᓐᒻᒪᒃᓴᕐᓯᒪᓂᖏᑦ ᐊᑯᓂ ᐱᕙᓪᓕᐊᔪᓕᕆᔨᐅᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓂᒃ (ᑎᑎᕋᕐᓯᒪᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ) ᐊᒻᒪ 

ᖃᐅᔨᒪᓂᖏᑦ ᑐᑭᓯᓇᑦᓯᐊᕐᑐᑎᒍ ᑲᒪᕙᒋᐊᖅ ᐃᓕᓐᓂᐊᕈᑎᒃᓴᓂᒃ ᐊᒻᒪ ᐋᖅᑭᒃᓱᐃᓂᒃᑯᑦ ᐊᑲᐅᓈᕐᑐᓂᒃ 

ᑐᓴᐅᒪᐅᑎᓂᕐᒥᒃ ᐊᒻᒪ ᐃᓕᓴᕐᐸᓪᓕᐊᒍᑎᒃᓴᓂᒃ.   

ᐅᑯᐊ ᐊᑖᓃᑦᑐᑦ ᐃᖅᑲᓇᐃᔮᑦ ᑲᒪᒋᔭᐅᓯᒪᔪᑦ;  

ᕿᒥᕐᕈᓂᖅ 

ᐅᓪᓗᒥ ᐊᑐᐊᒐᐃᑦ ᕿᒥᕐᕈᔭᐅᓯᒪᔪᑦ ᐊᑐᐃᓐᓇᐅᒋᐊᖃᓂᖏᑦ ᐊᒻᒪ ᑐᓂᐅᖅᑲᕐᑕᐅᔪᓐᓇᕐᓗᑎᒃ. ᐃᓗᐊᓃᑦᑐᑦ 

ᖃᓄᐃᓐᓂᖏᑦ ᐊᒻᒪ ᐅᖃᐅᓯᖏᑦ ᑐᑭᓯᓇᑦᓯᐊᕆᐊᖃᒪᑕ ᑎᑎᕋᕐᓯᒪᔪᑎᒍᑦ ᐊᒻᒪ ᐱᐅᔪᒻᒪᕆᐅᔪᕆᔭᐅᔪᑦ. 

ᑖᒃᑯᐊᓗ ᐊᑐᕐᑕᐅᓚᐅᕐᑐᑦ ᐊᑲᐅᓈᕋᓱᒋᓪᓗᒋᑦ ᐱᓗᐊᕐᑐᒥᒃ ᐱᕙᓪᓕᕈᑎᒃᓴᓄᑦ ᐋᖅᑭᒋᐊᕈᑕᐅᓗᑎᒃ.  

ᐱᓕᕆᔾᔪᓯᖓ  

ᐱᓕᕆᔾᔪᓯᖓ ᐋᖅᑭᒃᓱᕐᑕᐅᓯᒪᔪᖅ ᐊᒻᒪ ᑐᓂᔭᐅᓯᒪᔪᖅ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᓐᓄᑦ ᕿᒥᕐᕈᔭᐅᓂᐊᕐᑎᓪᓗᒋᑦ ᐊᒻᒪ ᐃᓱᒪᓕᐅᕈᑕᐅᓂᐊᕐᑎᓪᓗᒋᑦ. ᐋᖅᑭᒃᑕᐅᓯᒪᓂᖓ 

ᓇᓗᓇᐃᕐᓯᓯᒪᔪᖅ ᐊᒻᒪ ᐊᑐᕐᑕᐅᔪᓐᓇᑦᓯᐊᕐᑐᑦ, ᐊᑐᕐᑕᐅᒋᐊᖃᕈᓂ ᐊᖏᓂᖏᑦ ᓈᒻᒪᒋᐊᕐᓗᑎᒃ 

ᐅᐊᔭᒃᑰᕐᑐᑎᒍᑦ, ᐊᒻᒪ ᓇᓗᓇᐃᔭᕆᐊᒃᑲᓐᓂᕐᓗᒋᑦ ᐱᓕᕆᐊᖑᕙᓪᓕᐊᔪᑦ ᐊᑐᕐᓗᑎᒃ ᐱᓕᕆᐅᑎᓂᒃ. 

ᑎᑎᕋᕐᕕᒃᑯᑦ ᒪᕐᕈᐃᓕᖓᔪᖅ ᓴᖅᑭᑕᐅᓚᐅᕐᑐᖅ ᐋᖅᑭᒋᐊᕈᑕᐅᓂᐊᕐᑎᓪᓗᒍ ᐊᑐᐃᓐᓇᕈᕐᑎᑦᓯᒋᐊᖃᓂᕐᒥᒃ 

ᐃᑲᔪᕐᓂᖃᕐᓂᐊᕐᒪᑦ ᐊᖏᔫᑎᓂᒃ ᐋᖅᑭᒃᓱᐃᒋᐊᖃᕐᑎᓪᓗᒋᑦ.  

ᐊᒥᐊᓖᑦ ᐊᑐᕐᑕᐅᓚᐅᓚᐅᕐᑐᑦ ᓇᓗᓇᐃᒃᑯᑕᐅᑎᓪᓗᒋᑦ ᐊᒻᒪ ᐱᓕᕆᐊᒃᓴᓄᑦ ᒪᒃᐱᒐᕐᓂᑦᑐᑦ. ᑎᑎᕋᕐᓯᒪᔪᑦ 

ᐊᖏᓂᖏᓐᓄᑦ, ᐃᓱᓕᑦᑕᐅᑎᓖᑦ ᑎᑎᕋᐅᔭᕐᓯᒪᔪᑦ ᐊᒻᒪ ᐊᔾᔨᖑᐊᖃᐅᑏᑦ ᐊᑐᕐᑕᐅᓪᓗᑎᒃ. 

ᐃᓱᐃᖏᓪᓕᑕᐅᑐᐃᓐᓇᕆᐊᓖᑦ ᑎᑎᕋᕐᓯᒪᔪᓂ ᓇᓗᓇᐃᔭᕐᑕᐅᓯᒪᑦᓯᐊᕐᑐᑦ ᐅᕝᕙᓘᓐᓂᑦ ᑲᑎᑎᕐᓯᒪᑦᓯᐊᕐᑐᑦ.  

ᑲᑎᒪᑎᑦᓯᓂᓕᒫᑦ ᐃᓕᓴᕐᓂᕐᒧᑦ ᑲᑎᒪᑎᑕᐅᓂᒃᑯᑦ ᑲᑎᕐᓱᕐᑕᐅᑦᓯᐊᕐᓯᒪᔪᑦ ᖃᓄᐃᓘᓚᐅᕐᓂᖓ ᐊᒻᒪ 

ᐋᖅᑭᒋᐊᕐᑕᐅᓪᓗᑎᒃ ᑕᓪᓕᒪᓄᑦ (5) ᐃᓕᓐᓂᓴᐃᑦ. ᐅᑯᐊ ᐃᓕᓴᐅᑎᒃᓴᐃᑦ:  

1. ᐅᖃᐅᓯᐅᖅᑳᕐᓂᖏᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ 

2. ᐅᓪᓗᒥ ᑎᑎᕋᕐᓯᒪᔪᑦ ᖃᐅᔨᓴᕐᓂᕐᒧᑦ  

3. ᐋᖅᑭᒃᓱᐃᓂᖅ ᑐᕌᒐᒃᓴᓂᒃ  

4. ᐃᓱᒪᓕᐅᕈᑎᖃᓂᖅ ᐱᓕᕆᐊᒃᓴᓂᒃ  

5. ᐊᑐᓕᕐᑕᐅᑎᑦᓯᓂᖅ ᐊᒻᒪ ᖃᓄᐃᓘᕆᐊᖃᓕᕐᓂᖏᑦ ᓯᕗᓂᐅᓂᐊᕐᑐᒥ  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᐅᖃᐅᓯᕐᑕᖏᑦ ᐋᖅᑭᒃᓱᕆᐊᕐᑕᐅᓚᐅᕐᑐᑦ ᐃᓱᒪᒋᓪᓗᒋᑦ ᑐᕌᒐᕆᔪᒪᔭᖏᑦ ᑲᑎᕐᓱᐃᕐᒧᑦ ᐊᒻᒪ 

ᓇᓗᓇᐃᔭᐃᓂᕐᒧᑦ (ᓇᑲᑎᕆᑐᐃᓐᓇᖏᓪᓗᑎᒃ) ᐱᔾᔪᑎᒋᓪᓗᒍ ᐱᐅᔪᒻᒪᕆᓐᓂᒃ ᐱᑕᖃᐅᕇᕐᓂᖏᑦ. 

ᓈᒻᒪᓈᕐᐸᑦ, ᑖᒃᑯᓂᖓᑦᓴᐃᓐᓇᖅ ᐅᖃᓕᒪᑲᑕᓐᓂᖏᑦ ᐲᕐᑕᐅᓚᐅᕐᑐᑦ ᐊᒻᒪ ᐋᖅᑭᒋᐊᕐᓱᒋᑦ. 

ᐃᓅᓯᓕᕆᓂᕐᒧᑦ-ᐃᓕᓐᓂᐊᓂᓕᕆᓂᕐᒧᑦ ᐱᔾᔪᑎᖃᕐᑐᑦ ᑲᑎᑕᐅᓚᐅᕐᑐᑦ ᑕᐃᔭᐅᔪᑦ Module 2 

ᐃᓕᓴᐅᑎᒃᓴᑦ: ᐅᓪᓗᒥ ᖃᐅᔨᓴᕐᒧᑦ ᑎᑎᕋᕐᓯᒪᔪᑦ ᓄᖅᑲᖓᑎᑕᐅᑐᐃᓐᓇᕐᓇᑎᒃ, ᐋᖅᑭᒋᐊᕈᑕᐅᓚᐅᕐᒥᔪᑦ 

ᖃᐅᔨᓴᕈᑎᓄᑦ.  

 

ᐱᔭᐅᓯᒪᓕᕐᑐᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᐅᓂᕐᒧᑦ ᐃᓕᓐᓂᐊᕐᐸᓪᓕᐊᒍᑎᒃᓴᐃᑦ ᐱᔭᕇᓕᕐᑐᑦ ᐊᒻᒪ 

ᐆᒃᑐᕋᕐᑕᐅᓂᐊᕐᑐᑦ ᐊᕐᕌᒍᒋᓂᐊᕐᑕᑦᑎᓐᓂᒃ ᒪᕐᕉᓐᓂ ᓄᓇᓕᓐᓂ, ᒪᓕᓪᓗᒋᑦ ᑮᓇᐅᔭᐃᑦ 

ᐊᖏᕐᑕᐅᒋᐊᖃᓂᖏᑦ.  

ᓄᓇᓖᑦ ᖃᓄᐃᑦᑑᓂᖏᑦ  

ᐊᕐᕌᓂ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᒋᐊᓪᓚᓚᐅᕐᑐᑦ 

ᐊᑲᐅᓂᕐᓴᒧᑦ ᓄᓇᓖᑦ ᖃᓄᐃᑦᑑᓂᖏᓂᒃ ᑎᑎᕋᕐᓂᖅ ᐅᑯᐊ ᐱᖃᓯᐅᑎᓪᓗᒋᑦ ᑐᑭᓯᒋᐊᕐᕕᒃᓴᐃᑦ:  

 ᐱᐅᓯᑎᑦᓯᒋᐊᕐᓂᖅ ᐊᐅᓚᑦᓯᒍᑕᐅᔪᓂᒃ ᐊᑐᕐᑕᐅᕙᑦᑐᓂᒃ ᐊᑐᐃᓐᓇᖃᓂᕐᒧᑦ ᐊᒻᒪ 

ᐃᓂᓪᓚᑎᕆᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᕐᓯᒪᔪᓂᒃ  

 ᖃᐅᔨᓴᕐᓂᒃᑯᑦ ᑎᑎᕋᕐᓯᒪᔪᓂᒃ ᐊᒻᒪ ᐲᔭᐃᒋᐊᖅ ᑖᒃᑯᓂᖓᑦᓴᐃᓐᓇᖅ ᐅᖃᐅᓯᓕᓐᓂᒃ ᐊᒻᒪ 

ᐱᓕᕆᔭᕆᐊᖃᖏᓐᓂᕐᒥᒃ ᑎᓕᔭᐅᓯᒪᖏᓪᓗᑎᒃ  

 ᐱᖃᓯᐅᑎᓗᒋᑦ ᐱᓕᕆᖃᑎᒌᒍᑎᖃᕆᐊᖃᓂᖅ ᓄᓇᓐᖑᐊᑎᒍᑦ ᑕᒪᐃᓐᓂ ᓄᓇᓕᓐᓂ  

 ᑎᑎᕋᕐᓗᑎᒃ ᖃᐅᔨᓴᕐᑕᐅᔪᓐᓇᕐᑐᓂᒃ ᐊᓯᖏᑦ ᐊᑐᕈᒪᔪᑦ ᖃᐅᔨᒋᐊᕐᕕᒃᓴᓂᒃ ᐊᑐᐃᓐᓇᖃᖁᓪᓗᒋᑦ 

ᒪᓕᓪᓗᒋᑦ ᐱᒻᒪᕆᐅᑎᑕᐅᔪᑦ  

ᐋᖅᑭᒋᐊᕐᓯᒪᔪᑦ ᑲᑎᕐᓱᕐᓯᒪᔪᑦ ᖃᐅᔨᒋᐊᕐᕕᒃᓴᐃᑦ ᓴᖅᑭᑕᑕᐅᓚᐅᕐᑐᑦ ᐊᒻᒪ ᓂᕆᐅᒍᑎᒋᔭᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ ᑲᑐᑦᔨᖃᑎᒌᓕᒫᓄᑦ ᐱᕕᒃᓴᖃᕐᕕᐅᖁᓪᓗᒋᑦ ᓄᑕᐅᓕᕐᑎᑦᓯᒋᐊᖅ ᓄᓇᓕᖏᑕ 

ᒥᒃᓵᓄᑦ ᑎᑎᕋᕐᓯᒪᔪᓂᒃ. ᐅᒡᒍᓇᐅᒐᓗᐊᖅ, ᓄᑕᐅᓕᕐᑎᑕᐅᓯᒪᓂᖏᑦ ᓱᓕ ᐊᖅᑭᒃᓱᕐᑕᐅᖏᒻᒪᑕ ᐊᒻᒪ 

ᐅᓪᓗᒥ ᖃᓄᐃᑦᑑᓕᕐᓂᖏᑦ, ᐱᖓᓲᔪᕐᑐᐃᓐᓇᐃᑦ (6) ᓄᑕᐅᓕᕆᐊᕐᑕᐅᓚᐅᕐᒪᑕ ᐊᕐᕌᓂ. ᐊᓯᖏᓐᓂᒃ 

ᓄᑕᐅᓕᕐᑎᑦᓯᓯᒪᔪᖃᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂ ᓄᓇᓕᓐᓂ ᐱᕙᓪᓕᐊᔪᓕᕆᔨ 

ᐊᓯᔾᔨᕐᑐᐃᒍᒪᓯᒪᖏᒻᒪᑕ ᐅᖃᐅᓯᖃᑐᐃᓐᓇᕐᑎᓪᓗᒋᑦ ᑭᖑᓪᓕᕐᐹᒥ ᖃᓄᐃᓕᐅᕐᑕᐅᓯᒪᓂᖏᓐᓂᒃ 

ᓄᑕᐅᓕᕐᑎᒋᐊᒧᑦ.  

ᐊᓯᖏᑦᑕᐅᖅ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐊᓯᐅᔨᑐᐃᓐᓇᕆᐊᖃᓂᖏᓐᓄᑦ ᐊᒻᒪᐃᒍᑎᒥᓂᒃ 

ᓇᓗᓇᐃᒃᑯᑕᕐᓂᒃ ᐅᕝᕙᓘᓐᓃᑦ ᐊᒪᐃᒍᑎᓂᒃ ᐊᑐᕈᓐᓇᐃᓪᓕᔪᓂᒃ. ᐃᖅᑲᐅᒪᓂᐊᕐᐳᓯ ᑕᒫᓃᒃᑲ ᑕᒪᒃᑯᓄᖓ 

ᐃᑲᔪᕐᑐᒃᓴᐅᓪᓗᖓ ᖃᓄᑐᐃᓐᓇᖅ ᐱᔪᓐᓇᕐᓂᓕᒫᒃᑯᑦ. ᐃᑲᔪᕐᑕᐅᔪᒪᓐᓂᕈᕕᑦ ᓄᑕᐅᓕᕐᑎᑦᓯᒋᐊᖅ 

ᐅᕝᕙᓘᓐᓃᑦ ᓄᑖᒥᒃ ᓄᑖᒥᒃ ᐊᒻᒪᐃᒍᑎᑖᕈᒪᒍᕕᑦ, ᖃᐅᔨᑎᑕᐅᔪᒪᔪᖓ. ᓂᕆᐅᑉᐳᖓ ᐊᕐᕌᒍᕗᑦ ᐊᓂᒍᕐᐸᑦ, 

ᓄᓇᓖᑦ ᐅᓄᕐᓂᕐᓴᐃᑦ ᒥᒃᓵᓄᑦ ᑎᑎᕋᕆᕐᓯᒪᓂᐊᕋᓱᒍᒋᓪᓗᒋᑦ ᓄᑕᐅᓕᕆᐊᕐᑎᑦᓯᓂᒃᑯᑦ ᑐᑭᓯᒋᐊᕐᕕᒃᓴᓂᒃ 

ᐊᑐᕐᓂᖃᑦᓯᐊᕐᓂᕐᓴᐅᖁᓪᓗᒋᑦ.  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᐃᓕᓐᓂᐊᕐᐸᓪᓕᐊᓂᖅ  

ᐃᒻᒥᓂᕿᒍᓐᓇᕐᓯᕙᓪᓕᐊᓂᕐᒧᑦ ᓄᓇᓕᓐᓂ ᑲᒪᒋᔭᐅᕗᖅ ᐃᓕᓐᓂᐊᑦᓯᐊᕐᓯᒪᖁᓪᓗᒋᑦ ᐊᒻᒪ 

ᐊᔪᖏᓐᓂᖃᖁᓪᓗᒋᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐊᑐᐃᓐᓇᐅᓂᐊᕐᓗᑎᒃ ᐃᑲᔪ4ᕆᐊᖅ ᓄᓇᓕᓐᓂ 

ᓇᒻᒥᓂᖃᕐᑐᓂᒃ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᒫᓐᓇ ᐃᓕᓴᐃᖏᒃᑲᓗᐊᕐᑎᓪᓗᒋᑦ ᑲᑐᔾᔨᖃᑎᒌᓂᒃ, ᑭᓯᐊᓂ 

ᐱᕙᓪᓕᐊᔪᓕᕆᓂᕐᒥᒃ ᑲᒪᒋᔭᖃᕐᑐᒍᑦ, ᐊᒻᒪ ᐃᑲᔪᕐᓯᔪᒍᑦ ᐱᓕᕆᐊᖑᔪᓂᒃ ᐊᒻᒪ ᐱᓕᕆᐊᖑᔪᓂᒃ 

ᐊᓯᖏᓐᓄᑦ ᑎᒥᐅᔪᓄᑦ ᐃᑲᔪᕐᓯᒍᑕᐅᒐᔭᕐᑐᓂᒃ ᓄᓇᕗᒻᒥᐅᓄᑦ.  ᑲᑐᔾᔨᖃᑎᒪᒌᑦ ᐅᑯᐊᖑᕗᑦ:  

 ᐱᕙᓪᓕᐊᔪᓂᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ, (EDAC) 

 ᑲᑎᒪᔨᐅᔪᑦ ᓄᓇᖃᖅᑳᖅᓯᒪᔪᑦ ᐱᕙᓪᓕᐊᔪᓕᕆᓂᕐᒧᑦ, (CANDO) 

 ᓄᓇᓕᓐᓂ ᐃᓕᓐᓂᐊᕐᐸᓪᓕᐊᓂᕐᒧᑦ ᑲᑐᔾᔨᖃᑎᒌᑦ,  (MTO) 

ᐅᖃᐅᓯᐅᖅᑲᐅᒻᒪᑦ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐅᓪᓗᒥ 

ᐃᓕᓴᐃᖏᒻᒪᑕ; ᑭᓯᐊᓂ ᑲᒪᒋᔭᖃᕐᑐᒍᑦ ᐃᒻᒥᓂᕿᒍᓐᓇᕐᓯᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖅᑲᓇᐃᔭᖃᑎᖃᓂᕐᒧᑦ ᐃᓕᓐᐊᕐᓯᒪᑦᓯᐊᕐᑐᓂᒃ ᐋᖅᑭᒃᓱᐃᒍᓐᓇᕐᑐᓂᒃ ᐱᓕᕆᐊᒃᓴᓂᒃ ᐃᑲᔪᕈᑕᐅᓗᑎᒃ 

ᑭᒡᒐᕐᑐᕐᑕᑦᑎᓐᓄᑦ.  

ᐱᓕᕆᐊᖃᐃᓐᓇᕐᓂᐊᕐᑐᑦ ᐱᓕᕆᖃᑎᒌᒋᐊᖃᓂᖓᓂᒃ ᓄᓇᓕᓐᓂ ᑲᑐᔾᔨᖃᑎᒌᖑᔪᑦ ᐊᒻᒪ ᓯᓚᑦᑐᕐᓴᕐᕖᑦ 

ᐅᑭᐅᕐᑕᕐᑐᒥ ᕿᒥᕐᕈᕙᓪᓕᐊᓪᓗᑎᒃ ᐊᒻᒪ ᐋᖅᑭᒃᓱᐃᒋᐊᕐᓪᓚᓐᓂᕐᒧᑦ ᐱᕙᓪᓕᐊᔪᓕᕆᔨᓄᑦ 

ᐃᓕᓐᓂᐊᕈᑎᒃᓴᓂᒃ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 2014/15,ᒥ 

ᓇᒻᒥᓂᖃᐅᕐᓄᑦ ᐸᕐᓇᒃᓯᒪᔭᖏᓐᓂ ᐃᓚᐅᑎᑕᐅᔪᑦ ᓄᑕᐅᓕᕐᑎᑦᓯᒍᒪᓂᕐᒧᑦ ᐱᓕᕆᐊᖑᔪᓂᒃ ᐊᒻᒪ 

ᐋᖅᑭᒃᓱᕐᓯᒪᔭᖏᑦ ᐊᓪᓚᕕᒻᒥ ᐊᖓᔪᖅᑲᐅᓚᐅᕐᑑᑉ ᐊᑐᓚᕐᑐᑦ ᒪᔅᑐᕐᑖᕆᐊᖅ, Master  ᓴᐃᑦ ᕗᕌᓪᓯᔅ 

ᓯᓚᒃᑐᕐᓴᕐᕕᖓᓂ, St. Francis Xavier University ᐃᓕᓐᓂᐊᕐᕕᒋᓚᐅᕐᑕᖓᓄᑦ ᐃᓕᓴᐅᑎᒃᓴᓕᕆᓂᕐᒥᒃ, 

ᓄᑖᓂᒃ ᐊᖅᑭᒃᓱᐃᒍᓐᓇᐅᑎᒋᒻᒪᐅᒃ ᖁᕕᐊᒋᓪᓗᒍᓗ ᑲᔪᓯᑦᓯᐊᕈᑕᐅᓂᐊᕐᒪᑦ ᐊᓯᖏᓐᓄᑦ ᑲᓇᑕᒥ 

ᐊᕕᒃᑐᕐᓯᒪᔪᑎᒍᑦ.  

ᑕᐃᒪᓕ ᓄᑖᒥᒃ ᐱᓕᕆᐊᒃᓴᒥᒃ ᑲᔪᓯᒋᐊᕐᑐᖃᕐᐸᑦ, ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ ᐃᓚᐅᖃᑦᑕᕋᔭᕐᑐᑦ ᐊᔭᐅᕆᓂᒃᑯᑦ ᐊᒻᒪ ᑐᓴᕐᑎᑕᐅᓂᒃᑯᑦ ᐊᓯᖏᓐᓂᑦ ᓇᒻᒥᓂᓕᓐᓂᑦ 

ᓄᓇᓕᓐᓂ ᐃᓕᓴᐃᕙᓪᓕᐊᓂᕐᒧᑦ ᑲᑐᔾᔨᖃᑎᒌᓂᑦ ᐊᒻᒪ ᓄᓇᕗᒻᒥ ᓯᓚᑦᑐᕐᓴᕐᕕᓐᓂᑦ.  

ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᕐᔪᐊᕐᓂᖓ  

ᓯᑎᐱᕆ 2013,ᑯᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᑎᒪᖃᑕᐅᓚᐅᕐᑐᑦ 

ᓴᐃᑦ  ᔭᓐᒥ, ᓂᐅᕙᐅᓐᓛᓐᒥ. ᑲᑎᒪᒪᓂᖃᕐᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ ᐅᖃᖃᑎᖃᕈᓐᓇᓚᐅᕐᑐᑦ ᐊᖓᔪᖅᑳᖓᓂᒃ ᑳᓐᑑᒃᑯᑦ, Cando ᐊᒻᒪ ᐱᒋᐊᕈᑎᒋᓂᐊᕐᓱᒍ 

ᐅᖃᓕᒪᐅᑎᖃᕆᐊᖅ ᖃᓄᖅ ᓴᓐᖏᓂᕐᓴᑎᒍᑦ ᐱᑑᑎᒍᓐᓇᕐᒪᖔᑕ, ᐃᑲᔪᕈᑕᐅᓂᐊᕐᑎᓪᓗᒋᑦ 

ᓄᓇᕗᒻᒥᐅᓄᑦ, ᐊᒻᒪ ᒪᕐᕈᓄᑦ ᑲᑐᔾᔨᖃᑎᒌᖑᔪᓄᑦ. ᑲᑎᒪᖃᑎᒌᖏᓐᓇᕐᓂᐊᕐᑐᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓂᕆᐅᑦᑐᑦ ᐊᕐᕌᒍᒋᔭᑦᑎᓐᓂ, ᓄᓇᕗᒻᒥᑦ ᑭᒡᒐᕐᑐᕐᑎᓂᒃ 

ᐃᓚᐅᑎᓪᓗᒋᑦ ᑲᓐᑐᒃᑯᑦ ᑲᑎᒪᔨᖏᓐᓄᑦ ᐊᒻᒪ ᑳᓐᑑᒃᑯᑦ ᑭᒡᒐᕐᑐᕐᑎᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑎᒍᑦ.  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

 

         2013/14,ᒥ ᐊᕐᕌᒍᑕᒫᕐᓯᐅᑎᓂᒃ ᑐᓴᕈᑏᑦ 

 

ᑲᑎᒪᔾᔪᑏᑦ  

ᐅᖃᐅᓯᐅᓯᒪᒻᒪᑦ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᑎᒪᑎᑦᓯᖃᑦᑕᕐᓯᒪᔪᑦ 

ᐊᑐᕐᓱᑎᒃ ᑲᑎᒪᔪᑎᕐᔪᐊᓂᒃ ᖃᕆᑕᐅᔭᒃᑯᑦ ᑲᑎᓐᖓᓪᓚᑦᑖᕋᑎᒃ. ᑲᑎᓪᓗᒋᑦ 14 ᑲᑎᒪᓂᕆᓚᐅᕐᑕᖏᑦ 

ᐱᓕᕆᐊᖃᖅᓱᑎᒃ ᐊᔾᔨᒌᖏᑦᑐᓂᒃ. ᑲᑎᓪᓗᒋᑦ 176,ᖑᓚᐅᕐᑐᑦ ᑲᑎᒪᔭᕐᑐᕐᓯᒪᔪᑦ ᐊᒻᒪ 128,ᖑᓪᓗᑎᒃ 

ᑲᑎᒪᔪᑦ (ᑲᑎᓪᓗᒋᑦ) ᑲᑎᒪᖃᑕᐅᔪᓕᒫᑦ. ᐊᑎᓕᐅᕐᓯᒪᓚᐅᕐᑐᑦ ᑲᑎᒪᓂᑕᒫᑦ 12.5,ᖑᓪᓗᑎᒃ ᐊᒻᒪ ᑲᑎᒪᔪᑦ 

9.1ᖑᓪᓗᐊᕐᓱᑎᒃ. ᑖᒃᑯᓇᖓᑦ 9.1,ᓂᑦ ᑲᑎᒪᖃᑕᐅᔪᓂᑦ, ᓯᑕᒪᑦ (4) ᐱᕙᓪᓕᐊᔪᓕᕆᔨᐅᓚᐅᕐᑐᑦ, ᓲᕐᓗ 

5,ᓄᑦ ᐅᓄᕐᓂᖃᕐᓱᑎᒃ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᓂᑕᒫᓂ.  

ᖃᐅᔨᓴᕐᑕᐅᓂᑯᐃᑦ ᖃᕆᑕᐅᔭᓄᑦ ᑲᑎᒪᒍᑎᓄᑦ ᐃᓕᔭᐅᓯᒪᔪᑦ ᐊᑐᐃᓐᓇᖃᕐᑎᑦᓯᔨᓂᑦ ᖃᐅᔨᓴᕈᑎᓂᒃ 

ᑕᒪᐃᓐᓂᒃ ᑲᑎᒪᓂᒃᑯᑦ ᖃᑭᒪᖃᑕᐅᔪᑦ ᐃᓚᐅᓂᖏᑦ ᐅᓄᕐᑎᒋᔪᑦ 1,ᓂᑦ 100,ᓄᑦ (ᑲᑎᒪᖃᑕᐅᔪᑦ 

ᑎᑭᓪᓚᕆᓚᐅᕐᓯᒪᖏᑦᑐᑦ 100,ᓄᑦ, ᑭᓯᐊᓂ ᖃᐅᔨᓴᕐᑕᐅᓯᒪᓂᖏᑎᒍ 90,ᖑᔪᑦ ᐃᓱᒪᒋᔭᐅᔪᑦ 

ᐱᐅᔪᒻᒪᕆᐅᓂᖏᑦ). ᐊᒥᓲᕗᑦ ᐃᑲᔪᕈᑕᐅᔪᓐᓇᕐᑐᑦ ᑭᖑᓪᓕᕐᐹᒥ ᖃᐅᔨᓴᕈᑎᓄᑦ ᖃᓄᑎᒋᖅ 

ᑲᑎᒪᖃᑦᑕᕐᓂᖏᓐᓄᑦ, ᑲᑎᒪᔪᑦ ᐅᐸᖃᑦᑕᕐᓂᖏᓐᓄᑦ ᖃᓄᑎᒋᖅ ᐊᒻᒪ ᓱᓕ.  

ᑐᓴᕐᓯᒪᔭᕗᑦ ᑲᑎᒪᔾᔪᑎᐊᓗᓐᓂᑦ ᓇᒻᒪᓚᐅᕐᑐᑦ. ᑲᑎᒪᔪᑦ ᖁᔭᓕᓚᐅᕐᑐᑦ ᑲᑎᒪᔾᔪᑕᐅᔪᓂᒃ ᐊᒻᒪ ᐊᓪᓛᑦ 

ᐃᓱᒪᕐᓱᓚᐅᕐᑐᑦ ᓇᓕᐊᓐᓄᑦ ᑲᑎᒪᔪᓄᑦ ᐅᐸᒍᓐᓇᕆᐊᖅ ᒪᓕᓪᓗᒋᑦ ᑭᓐᖒᒪᔭᓂ ᐊᒻᒪ ᐱᓕᒻᒪᒃᓴᕐᓯᒪᓂᕐᓂ.   

ᐊᓯᖏᑦ ᐅᖃᐅᓯᐅᓯᒪᔪᑦ ᐱᔾᔪᑎᖃᕐᑐᓂᒃ ᑲᑎᒪᓂᕐᓂ ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᕈᖅᑎᑦᓯᒋᐊᖅ 

ᐊᑲᐅᓈᓚᐅᕐᓂᖏᓐᓂᒃ ᑭᓯᐊᓂ ᐊᑲᐅᓈᖏᓐᕐᓴᖅ ᑲᑎᓐᖓᓪᓚᑦᑖᕐᓂᒃᑯᑦ ᐃᓕᓴᕐᓂᕐᒥᑦ ᑕᐃᒪᐃᒻᒪᑦ 

ᐊᑲᐅᓂᕐᓴᖅ ᐃᓕᓴᕆᐊᖅ ᑲᑎᓐᖓᓪᓚᑦᑖᕐᓂᒃᑯᑦ.  

ᐅᖃᐅᓯᖃᖃᑦᑕᓚᐅᕐᑐᑦ ᑖᒃᑯᐊ ᑲᑎᒪᒍᑎᕐᔪᐊᑦ ᐊᑲᐅᓈᕐᓂᖏᓐᓂᒃ, ᑭᓯᐊᓂ ᑲᑎᒪᕐᔪᐊᕐᓂᕐᒧᑦ 

ᐊᑐᕐᑕᐅᖔᖁᓇᒋᑦ ᐊᒻᒪ ᐊᑲᐅᓂᕐᓴᐅᒻᒪᑦ ᑲᑎᓪᓚᑦᑖᖃᑦᑕᕐᐸᑕ ᐅᖃᓕᒪᔨᐅᔪᑦ, ᐃᓕᓐᓂᐊᕐᐸᓪᓕᐊᔪᑦ ᐊᒻᒪ 

ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐊᓯᖏᑦ ᐱᓕᕆᖃᑕᐅᔪᑦ ᐱᕙᓪᓕᐊᔪᓕᕆᓂᕐᒧᑦ.  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒥᒃ ᑕᐅᑐᑎᑦᓯᓂᖅ  

ᐊᕐᕌᒍᑕᒫᑦ ᐊᑐᓂᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᑲᔪᕐᓯᓯᒪᕙᑦᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒥᒃ ᑕᑯᒃᓴᐅᑎᑦᓯᓂᕐᒧᑦ ᓄᓇᓕᐅᔪᑦ ᐃᑲᔪᕐᓯᔭᐅᖁᓪᓗᒋᑦ ᑕᕝᕙᖓᑦ. 

ᐃᑲᔪᕐᓯᑐᐊᕋᑦᑕ, ᐃᓕᕆᖃᑎᒋᔭᕗᑦ ᕿᑭᕐᑖᓗᒻᒥ ᐃᑲᔪᕐᑎᐅᒧᖅ ᑐᓂᓯᕙᑦᑐᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᓂᐅᕕᐊᒃᓴᖃᕕᓐᓂᒃ ᓴᓂᒃ ᓄᓇᓕᓐᓄᑦ ᐊᑭᖃᖏᑎᓪᓗᒋᑦ. 

ᑕᐃᒪᓐᓇ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐱᕕᒃᓴᖃᕈᓐᓇᕐᓯᕙᑦᑐᑦ ᐃᓕᓐᓂᐊᒃᑲᓐᓂᕆᐊᖅ 

ᐱᓕᕆᔾᔪᓯᐅᔪᓂᒃ ᑕᐅᑐᑦᓯᓂᕐᒧᑦ ᐊᒻᒪ ᖃᓄᖅ ᐃᑲᔪᒃᑲᓐᓂᕈᓐᓇᐅᑎᓂᒃ ᓄᓇᓕᓐᓄᑦ. ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ ᑲᔪᖏᕐᓱᕐᓯᒪᓚᐅᕐᑐᑦ ᑲᑎᒪᖃᑕᐅᒋᐊᖅ ᑲᑎᒪᕐᔪᐊᕐᑐᓄᑦ ᑕᑯᒃᓴᐅᑎᑦᓯᑎᓪᓗᒋᑦ 

ᐃᓕᑉᐸᓪᓕᐊᓂᒃᑯᑦ ᐃᒻᒥᓂᕿᒍᓐᓇᕐᓯᓂᕐᒥᒃ.  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓄᓇᓕᓐᓂᑦ ᑲᑎᒪᖃᑕᐅᓚᐅᕐᑐᑦ 2013,ᒥ 

ᑕᑯᒃᓴᐅᑎᑦᓯᔪᓄᑦ ᐊᒻᒪ ᐃᓚᐅᓚᐅᕐᑐᑦ ᑲᑎᒪᕐᔪᐊᕐᓂᕐᒥᒃ ᑲᑎᒪᐅᕐᑐᓄᑦ, ᐊᕕᒃᑐᕐᓯᒪᔪᑎᒍᓪᓗ 

ᐃᓕᓐᓂᐊᕐᓂᒃᑯᑦ ᐊᒻᒪ ᐃᓚᓪᓕᓚᐅᕐᑐᑦ ᐅᖃᓕᒪᖃᑕᐅᑦᓯᐊᕆᐊᖅ ᑕᑯᒃᓴᐅᔪᖃᕐᑎᓪᓗᒍ ᐃᓚᐅᓂᒃᑯᑦ.  

 ᑎᑭᕋᕐᔪᐊᖅ 

 ᑕᓗᕐᔪᐊᖅ 

 ᑭᒻᒥᕈᑦ  

 ᐃᖃᓗᑦᑑᑦᑎᐊᖅ 

 ᑰᒑᕈᑦ 

 ᐸᓐᓂᕐᑑᖅ  

 ᖃᐅᓱᐃᑦᑐᖅ   

 ᐃᒃᐱᐊᕐᔪᒃ  

ᐅᑯᐊ ᐊᑖᓃᑦᑐᑦ ᓇᐃᓪᓕᒋᐊᕐᓯᒪᔪᑦ ᑲᑎᒪᓂᐅᓚᐅᕐᑐᑦ (ᑲᑎᒪᕐᔪᐊᕐᓃᑦ ᐃᓕᓐᓂᐊᕐᓃᓪᓗ) 

ᐱᕙᓪᓕᐊᔪᓕᕆᔨᐅᔪᑦ ᐃᓚᐅᕕᒋᓚᐅᕐᑕᖏᑦ 2013,ᒥ ᐱᓕᕆᔪᓄᑦ.  

 ᓇᓃᓕᕐᐱᑕ ᑐᓴᐅᒪᐅᑎᓕᕆᓂᒃᑯᑦ– ᓇᒧᒻᖓᐅᕕᑕ? 

 ᐃᑲᔪᕐᓯᓂᖅ ᑎᑎᕋᐅᔭᕐᐸᑦᑐᓂᒃ  

 ᐃᑲᔪᕐᓯᓂᖅ ᓇᒻᒥᓂᖃᐅᕐᑐᓂᒃ ᓯᕗᓂᒃᓴᒥ  

 ᐊᓯᖏᑦ ᑮᓇᐅᔭᓕᐅᕐᓂᐅᑉ - ᐃᓅᓯᓕᕆᓂᕐᒧᐊᖓᔪᓂᒃ ᑲᒪᑦᓯᐊᕆᐊᖃᓂᖅ  

 ᓱᓇᕐᕈᑎᖃᕆᐊᖃᓂᖅ - ᐃᓪᓗᓕᐅᕆᐊᖃᓂᖅ ᓯᕗᓂᒃᓴᒧᑦ  

 ᐸᕐᓇᐃᓂᖅ ᓯᕗᓂᒃᓴᒧᑦ: ᐅᖃᐅᓯᓕᕆᓂᕐᒧᑦ ᐱᖁᔭᖅ  

 ᓴᖅᑭᔮᕐᑎᑦᓯᓂᖅ ᓇᒻᒥᓂᕐᒃ ᑐᓴᐅᒪᐅᑎᑎᒍᑦ  

ᐊᕐᕌᒍᑕᒫᕐᓯᐅᑎᒥᒃ ᑲᑎᒪᕐᔪᐊᕐᓂᖅ  

ᐅᒡᒍᓇᐅᒐᓗᐊᖅ, ᑕᒪᓐᓇ ᓯᕗᓪᓕᕐᐹᒥ ᐱᓕᕆᐊᕆᓚᐅᕐᑕᕋ ᐃᓚᐅᓕᓵᕐᓱᖓ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᕐᔪᐊᕐᓂᖃᕐᑎᓪᓗᒋᑦ. ᐅᖃᕐᐳᖓ “ᐅᒡᒍᓇᐅᒐᓗᐊᖅ” 

ᐱᔾᔪᑎᖏᓪᓗᒍ ᐊᕐᕌᒍᑕᒫᕐᓯᐅᑎᒥᒃ ᑲᑎᒪᕐᔪᐊᕐᓂᖅ ᓄᖅᑲᕐᑎᑕᐅᓚᐅᕐᒪᑦ ᐱᔾᔪᑎᖏᓪᓗᒍ 

ᐅᓄᖏᓗᐊᕐᓂᖏᑦ ᐊᑎᓕᐅᕐᓯᒪᔪᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᖏᓐᓂᑦ. ᐱᔾᔪᑎᖃᕐᓱᑎᒃ ᐊᒥᓱᓂᒃ 

ᐱᖃᓯᐅᑎᓪᓗᒋᑦ ᖃᖓᒃᑯᑦ ᐊᐅᓚᒋᐊᖃᓂᖏᑦ ᐊᒻᒪ ᐱᓗᐊᕐᑐᒥᒃ, ᐅᖃᐅᓯᐅᓯᒪᔪᑦ ᐊᖓᔪᖅᑳᑉ 

ᐅᖃᐅᓯᖏᓐᓂ, ᐃᑲᔪᕈᑎᒃᓴᖃᖏᓗᐊᕐᓂᖅ ᐊᐅᓪᓚᕆᐊᖃᓂᕐᒧᑦ ᐃᑲᔪᕐᑕᐅᖃᑦᑕᓚᐅᕋᓗᐊᕐᑎᓪᓗᒋᓪᓕ 

ᓄᓇᓕᓐᓂ ᐃᕙᓪᓕᐊᔪᓕᕆᔨᒃᑯᑦ ᐃᑲᔪᕆᐊᕐᕈᑎᒃᓴᖏᓐᓂᒃ ᑮᓇᐅᔭᑎᒍᑦ ᑲᑎᒪᖃᑕᐅᓂᒃᑯᑦ 

ᐊᕐᕌᒍᑕᒫᕐᓯᐅᒻᒥᒃ ᑲᑎᒪᕐᔪᐊᕐᑎᓪᓗᒋᑦ. 

ᐃᒃᐱᒋᑦᓯᐊᕐᓗᒋᑦ ᐃᓕᓐᓂᐊᕐᐸᓪᓕᐊᓂᖓ ᐱᕙᓪᓕᐊᔪᓕᕆᔨᐅᔪᑦ ᐋᖅᑭᑦᓯᐊᕐᓯᒪᒋᐊᖃᓂᖓ, 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐋᖅᑭᒃᓯᓚᐅᕐᑐᑦ ᑲᑎᒪᓂᐅᒐᔭᕐᑐᒥᒃ 

ᖃᕆᑕᐅᔭᒃᑯᑦ ᐱᓕᕆᐊᑦ ᐊᑐᕐᓗᒋᑦ ᑲᑎᒪᖃᑦᑕᕆᐊᖅ ᐅᖃᐅᓯᐅᓛᕐᑎᓪᓗᒍ ᐊᕐᕌᒍᑕᒫᕐᓯᐅᑎᒥᒃ 

ᑲᑎᒪᕐᔪᐊᕐᓂᒃᑯᑦ.  

 

ᑲᑎᒪᕐᔪᐊᕐᓂᖃᕐᑎᓪᓗᒋᑦ, ᐅᖃᐅᓯᖃᓚᐅᕐᑐᑦ ᑲᑎᒪᕐᔪᐊᕐᓂᐅᒐᔭᕐᑐᒥ ᐊᒻᒪ ᓂᕆᐅᑦᑐᑦ ᑖᒃᑯᓂᖓ 

ᐅᖃᐅᓯᖃᕇᕐᐸᑕ, ᑕᒪᕐᒥᒃ ᐱᕙᓪᓕᐊᔪᓕᕆᔩᑦ ᓂᕆᐅᓐᓂᖃᕐᓂᐊᕐᓂᖏᑦ ᑲᑎᒪᕐᔪᐊᖃᑕᐅᓂᕐᒥᒃ.  

ᐊᐅᓚᒍᓯᖏᑦ  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᕈᖅᐸᓪᓕᐊᔪᑦ ᐊᒻᒪ ᐋᖅᑭᒃᓱᐃᕙᑦᑐᑦ 

ᓯᕗᓕᐅᕐᑎᐅᑦᓯᐊᕐᓂᕐᒧᑦ ᐱᕙᓪᓕᐊᔪᓕᕿᓂᕐᒥᒃ ᓄᓇᕗᒻᒥ, ᑲᑎᒪᔨᖏᑦ ᐊᒻᒪ ᐃᓚᐅᔾᔪᑎᓖᑦ 

ᓂᕆᐅᓐᓂᖃᕐᑐᑦ ᐱᕙᓪᓕᒻᒪᕆᓐᓂᖏᓂᒃ ᐱᓕᕆᐊᖑᔪᑦ ᐊᒻᒪ ᐃᑲᔪᕈᑎᒃᓴᐃᑦ ᐋᖅᑭᒃᓱᕐᑕᐅᓂᖏᑎᒍᑦ ᐊᒻᒪ 

ᐃᑲᔪᕐᓯᔭᐅᓂᖏᑎᒍᑦ ᑲᑐᔾᔨᖃᑎᒌᒧᑦ.  

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᓯᕙᑦᑐᑦ ᐃᑲᔪᕈᓐᓇᕐᓂᕐᒥᒃ 

ᐱᓕᕆᔪᓄᑦ ᐃᓚᐅᖃᑕᐅᔪᓄᑦ, ᐃᑲᔪᕈᑎᒃᓴᖃᖅᑎᑦᓯᓂᕐᒧᑦ ᐅᓪᓗᑕᒫᑦ ᐊᐅᓚᒍᑎᒃᓴᖏᓐᓂᒃ ᐊᒻᒪ 

ᐃᓕᓐᓂᐊᒃᑲᓐᓂᕆᐊᖃᓂᕐᒧᑦ ᐊᒻᒪ ᑭᒡᒐᕐᑐᕐᑎᐅᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐱᔾᔪᑎᖃᕐᑐᓄᑦ ᓄᓇᓕᓐᓂ 

ᓄᓇᕗᒻᒥ. ᐃᑲᔪᕐᕈᑎᒃᓴᓕᕆᓂᕐᒧᑦ ᐊᖓᔪᖄᑦ ᐊᐅᓚᑦᓯᔩᑦ ᐅᓪᓗᑕᒫᑦ ᑲᒪᒋᔭᖃᕆᐊᖃᓂᕐᒧᑦ 

ᑲᑐᔾᔨᖃᑎᒌᓄᐊᖓᔪᓂᒃ, ᑲᔪᓯᑎᑦᓯᓗᑎᒃ ᐱᓕᕆᐊᖑᔪᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᑖᓂ ᐅᖃᐅᓯᐅᓯᒪᔪᓂ:  

ᐅᑯᐊ ᐃᑲᔪᕈᑎᒃᓴᐃᑦ ᐃᓚᖏᑦ;  

 ᐃᖅᑲᓇᐃᔭᐃᓐᓇᕐᓂᐊᕐᑐᖅ ᐱᕙᓪᓕᐊᔪᓕᕆᔨᒃ ᐃᑲᔪᕐᑎᐅᓂᐊᕐᓗᓂ, ᐊᑐᐃᓐᓇᐅᓗᓂᓗ 

ᐊᐱᖅᑯᑎᓂᒃ ᑭᐅᖃᑦᑕᕆᐊᖅ ᑕᒪᐃᓐᓄᑦ ᐃᓚᐅᖃᑕᐅᔪᓄᑦ;  

 ᐊᑐᐃᓐᓇᐅᓗᓂ ᐃᖃᓗᓐᓂ ᐃᓚᐅᔪᓂᒃ ᑲᑎᖃᑎᖃᖃᑦᑕᕆᐊᖅ ᐊᒻᒪ ᐊᑐᕐᓂᒃᑯᑦ ᐱᓕᕆᔾᔪᑎᓂᒃ 

ᖃᕆᑕᐅᔭᑎᒍᑦ ᐃᖏᕐᕋᒋᐊᖃᓗᓂ;  

 ᐃᑲᔪᕐᓯᓂᖃᓗᓂ ᑲᑎᒪᔨᐅᔪᓂᒃ, ᓄᑖᓂᒃ ᑐᑭᓯᒋᐊᕐᑎᑉᐸᓪᓗᒋᑦ ᐊᒻᒪ ᐃᑲᔪᕈᑎᒃᓴᓂᒃ, ᐃᑲᔪᕐᓗᒋᓪᓗ 

ᐃᓕᓐᓂᐊᕐᐸᓪᓕᐊᑎᓪᓗᒋᑦ ᐃᓕᓯᒪᒋᐊᖃᖅᑕᒥᓂᒃ ᐃᖅᑲᓇᐃᔭᕐᓂᕐᒧᑦ;  

 ᐃᑲᔪᕐᓯᓂᖃᓗᑎᒃ ᐱᓕᕆᖃᑕᐅᕙᑦᑐᓂᒃ ᑲᑐᔾᔨᖃᑎᒌᓂᒃ ᑎᑎᕋᕐᑕᐅᓯᒪᔪᓂᑦ ᐃᓕᓴᐃᕙᓪᓕᐊᓂᒃᑯᑦ 

ᐃᑲᔪᕈᑎᒃᓴᖃᖅᑎᑦᓯᓂᒃᑯᑦ ᐱᕙᓪᓕᐊᔪᓕᕆᔨᓄᑦ ᐊᒻᒪ ᐊᓯᖏᓐᓄᑦ ᐃᓚᐅᖃᑕᐅᔪᓄᑦ;  

 ᓴᖅᑭᑎᑦᓯᕙᓪᓗᑎᒃ ᑐᓴᕈᑎᒃᓴᓂᒃ ᐅᖃᓕᒫᒐᕐᓂᒃ ᐅᖃᐅᓯᖃᕐᑐᓂᒃ ᐱᓕᕆᐊᖑᔪᓂᒃ ᐊᒻᒪ 

ᑐᑭᓯᒋᐊᕐᕕᒃᓴᓂᒃ ᓄᓇᓕᓐᓂ ᐱᕙᓪᓕᐊᔪᑦ ᒥᒃᓵᓄᑦ ᓄᓇᕗᓕᒫᒥ ᑎᑎᕋᕐᑕᕕᓂᕐᓂᒃ 

ᐃᓚᐅᖃᑕᐅᔪᓄᑦ ᐊᒻᒪ ᐱᓕᕆᖃᑎᑦᑎᓐᓄᑦ ᑲᑐᔾᔨᖃᑎᒌᓄᑦ;  

 ᐊᑐᕐᐸᓪᓗᑎᒃ ᖃᕆᑕᐅᔭᒥᒃ ᑐᑭᓯᒋᐊᕐᕕᒃᓴᓕᒫᓄᑦ ᐊᒻᒪ ᑲᑎᒪᔾᔪᑎᖃᕆᐊᖃᓂᕐᒧᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᑲᑎᒪᔨᐅᖃᑕᐅᔪᑦ ᑕᐅᖅᓯᖃᑦᑕᐅᑎᓂᖏᑎᒍᑦ ᑐᑭᓯᒋᐊᕐᕕᒃᓴᓂᒃ ᐊᒻᒪ 

ᐃᓱᒪᒋᔭᐅᔪᓂᒃ;  



 P a g e  | 11 
 

   

 

 
Nunavut Economic Developers Association 2013-2014 Annual Report 

 ᑐᓐᖓᓱᒃᑎᑦᓯᓂᒃᑯᑦ ᐊᕌᒍᑕᒫᕐᓯᐅᑎᒥᒃ ᐋᖅᑭᒃᓱᐃᓂᒃᑯᑦ ᑲᑎᒪᕐᔪᐊᕐᓂᒃᓴᖓᓂ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᓚᐅᖃᑕᐅᔪᑦ ᑐᓴᐅᒪᖃᑦᑕᐅᑎᓂᖏᑎᒍᑦ ᐊᒻᒪ 

ᐃᓕᓐᓂᐊᕆᐊᖃᖅᑎᓪᓗᒋᑦ ᐃᖅᑲᓇᐃᔭᕐᓗᑎᓪᓗ.  

ᖃᓄᐃᓘᓛᓕᕐᓂᖏᑦ  

ᓇᓗᓇᖏᑐᖅ, ᑲᑐᔾᔨᖃᑎᒌᑦ ᐊᒃᓱᑦ ᐱᓕᕆᓯᒪᔪᕐᔪᐊᑦ ᐊᕐᕌᓂᐅᓚᐅᕐᑐᒥ. ᑭᓯᐊᓂ ᓱᓕ ᐱᔭᒃᓴᓕᒻᒪᕆᐊᓗᐃᑦ. 

ᓯᕗᓕᐅᕐᑎᐅᓂᒃᑯᑦ ᐱᕙᓪᓕᐊᔪᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐱᓕᕆᖏᓐᓇᕆᐊᖃᕐᑐᑦ ᑲᔪᓯᑎᑦᓯᓇᓱᐊᕆᐊᖅ ᑐᕌᒐᕆᔭᒥᓂᒃ ᐋᖅᑭᒃᑕᐅᓯᒪᔪᓂᒃ ᐃᓚᐅᖃᑕᐅᔪᓄᑦ. 

ᐱᓕᕆᔾᔪᓯᒃᓴᖅ ᐸᕐᓇᒃᑕᐅᓯᒪᔪᖅ ᒪᓕᓪᓗᒍ, ᑲᑎᒪᔨᐅᔪᑦ ᓇᓗᓇᐃᕐᓯᓯᒪᔪᑦ ᐊᒥᓱᓂᒃ ᑐᕌᒐᒃᓴᓂᒃ 

ᑲᑐᔾᔨᖃᑎᒌᓄᑦ ᐱᓕᕆᓂᖓᑎᒍᑦ.  

ᑭᒡᒐᕐᑐᕐᑎᐅᓂᖅ  

1. ᐊᕐᕌᓂᐅᓚᐅᕐᑐᑦ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᑲᔪᖏᕐᓱᐃᓂᐊᕐᑐᑦ ᑲᑎᒪᓂᐅᒐᔭᕐᑐᒥᒃ ᐃᓚᐅᔪᓄᑦ ᐱᔾᔪᑎᖃᓗᑎᒃ ᐃᓱᒫᓗᓇᕐᑐᓂᒃ ᐊᒻᒪ 

ᐊᕐᓱᕈᕐᓇᕐᑐᓂᒃ ᑲᒪᒋᔭᕆᐊᓕᓐᓂᒃ. ᐊᑐᕋᔭᕐᑕᕗᑦ ᑲᑎᒪᓂᖅ ᖃᕆᑕᐅᔭᑎᒍᑦ ᑲᑎᒪᓗᑕ ᐊᒻᒪ 

ᑲᔪᖏᕐᓱᕐᓗᒋᑦ ᑲᑎᒪᔪᓕᒪᑦ ᐃᓚᐅᒋᐊᖅ ᑲᑎᒪᓂᕐᒧᑦ. ᑕᒪᓐᓇ ᑲᔪᓯᓂᐊᕐᐸᑦ, ᑲᑎᒪᓂᒃᑯᑦ 

ᐃᓕᓐᓂᐊᕋᔭᕐᑐᑦ, ᐱᕙᓪᓕᕋᔭᕐᑐᒍᑦ ᑲᑎᒪᓂᖏᑎᒍᑦ ᓄᓇᓕᓐᓂ ᐱᕙᓪᓕᐊᑎᑦᓯᔪᑦ 

ᐅᖃᐅᓯᖃᕈᓐᓇᕐᓂᖏᒍᑦ ᐃᓱᒫᓗᒋᔭᐅᔪᓂᒃ ᑲᑎᒪᖃᑎᒌᑦᓯᐊᕐᓂᒃᑯᑦ. ᑕᒪᒃᑯᐊ ᑭᐅᔾᔪᑕᐅᔪᑦ 

ᐱᔭᐅᑦᓯᐊᕋᔭᕐᑐᑦ ᐊᒻᒪ ᑲᑎᕐᓱᕐᓗᒋᑦ ᓄᑖᓄᑦ ᑐᓴᕋᒃᓴᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᓴᖅᑭᑕᐅᓂᐅᔭᕐᑐᓄᑦ 2014/15,ᒥ ᐊᕐᕌᒍᑦᑎᓐ 

ᑲᑎᒪᕐᔪᐊᕐᓂᖃᓕᕐᐸᑕ, ᑕᐃᔭᐅᔪᒥᒃ “ᐃᖅᑲᓇᐃᔭᕐᑎᐅᓂᖅ”, “State of the Profession”.  

ᑖᒃᑯᐊ ᑐᓴᕋᒃᓴᐃᑦ ᑎᑎᕋᑦᓯᐊᕐᓯᒪᔪᑦ ᐱᔾᔪᑕᐅᔪᓂᒃ, ᐊᕐᓱᕈᕐᓇᕐᑐᓂᒃ, ᓄᑕᐅᓕᕐᑐᓂᒃ ᐊᒻᒪ 

ᐊᑲᐅᓂᕐᐸᐅᒋᐊᕐᑐᓂᒃ ᐱᓕᕆᔾᔪᑎᓂᒃ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐅᑭᐅᕐᑕᕐᑐᒥ. 

ᐃᓄᑦᑎᑑᓕᕐᑎᑕᐅᒐᔭᕐᑐᑦ ᐊᒻᒪ ᐊᑐᐃᓐᓇᕈᕐᑎᑕᐅᓗᑎᒃ ᐃᓚᐅᕙᑦᑐᓄᑦ, ᐱᓕᕆᔪᓄᑦ ᐃᒻᒥᒃᑯᑦ, 

ᐊᒻᒪ ᐱᓕᕆᖃᑕᐅᔪᓄᑦ.  

 

2. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᑎᕐᓱᐃᖏᓐᓇᕐᓂᐊᕐᑐᑦ 

ᑐᑭᓯᒋᐊᕐᕕᒃᓴᓂᒃ ᐊᔾᔨᒌᖏᑦᑐᓂᒃ ᐃᑲᔪᕈᑎᒃᓴᒃ ᐱᕙᓪᓕᐊᔪᓕᕆᓂᕐᒧᑦ ᐊᓯᔾᔨᕐᐸᓪᓕᐊᔪᓄᑦ, 

ᐃᑲᔪᕈᑎᒃᓴᓂᒃ, ᓱᓇᕐᕈᑎᓂᒃ, ᐱᓕᕆᔾᔪᑎᑦᓯᐊᕙᐅᓂᕐᐹᓂᒃ, ᐃᑲᔪᕈᑎᒃᓴᓂᒃ ᐊᒻᒪ ᐱᓕᕆᐊᒃᓴᓂᒃ 

ᐱᔾᔪᑎᖃᓗᑎᒃ ᑐᑭᓯᒋᐊᕐᕕᒃᓴᓂᒃ ᐃᓚᐅᔪᓄᑦ ᐊᑐᕐᓗᑎᒃ ᖃᕆᑕᐅᔭᓂᒃ, ᑐᓴᕋᒃᓴᑎᒍᑦ ᐊᕐᕌᒍᑕᒫᑦ, 

ᐊᒻᒪ ᖃᕆᑕᐅᔭᒃᑯᑎᒍᑦ. ᐃᓚᐅᓂᐅᔭᔪᒍᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔪᓄᑦ, ᑲᑎᒪᕐᔪᐊᕐᑐᓄᑦ 

ᐊᒻᒪ ᑲᑎᓐᖓᓂᕐᒧᑦ ᑲᑎᕐᓱᐃᓗᑕ ᑐᑭᓯᒋᐊᕐᕕᒃᓴᓂᒃ ᐊᒻᒪ ᐊᓯᓕᒫᖏᓐᓂᒃ ᐅᖃᓕᒐᒃᓴᓂᒃ 

ᑕᒪᒃᑯᓇᖓᑦ ᐱᓕᕆᖃᑎᒋᕙᑦᑕᑦᑎᓐᓂᒃ ᐊᑐᐃᓐᓇᕈᕐᑎᓐᓂᐊᕐᓗᑎᒍᑦ ᑲᑎᒪᔨᑦᑎᓐᓄᑦ 

ᐃᓚᐅᕙᑦᑐᓄᓪᓗ.  

3. ᐊᒻᒪ ᑲᑎᕐᓱᐃᓗᑎᒃ ᑐᑭᓯᒋᐊᕐᕕᒃᓴᓂᒃ ᐊᒻᒪ ᐊᑐᐃᓐᓇᕈᕐᑎᑦᓯᓗᑎᒃ ᑲᑎᒪᔨᑦᑎᓐᓄᑦ, 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᓚᐅᖏᓐᓇᖃᑦᑕᕐᓂᐊᕐᒥᔪᑦ 

ᐱᓕᕆᔪᓄᑦ ᐱᕕᒃᓴᖃᖁᓪᓗᒋᑦ ᐃᓚᐅᖃᑕᐅᓂᒃᑯᑦ ᐃᓱᒪᓕᐅᖃᑕᐅᖃᑦᑕᖁᓪᓗᒋᑦ ᐊᒻᒪ 

ᑭᐅᔭᐅᕙᓪᓕᑎᒃ ᐃᓱᒪᒋᔭᐅᔪᓂᒃ ᑲᑎᒪᔨᐅᖃᑕᐅᔪᓂᑦ ᑲᑎᒪᓂᒃᑯᑦ. ᑕᒪᒃᑯᐊ ᖃᓄᐃᓕᐅᕐᓃᑦ 

ᑖᒃᑯᑑᖏᑦᑐᑦ ᐊᒻᒪ ᐅᑯᐊᖑᓚᐅᕐᑐᑦ ᓄᓇᕗᒻᒥ ᐅᔭᕋᓐᐊᕐᓂᕐᒧᑦ, ᓄᓇᕗᒻᒥ ᑮᓇᐅᔭᓕᐅᕋᓱᐊᕈᑎᓂᒃ 

ᑕᑯᓴᐅᑎᑦᓯᓂ, ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᑎᒥᖓ ᑲᑎᒪᕐᔪᐊᕐᓂᖓ, ᐊᒻᒪ ᑲᑎᒪᔨᐅᔪᑦ 

ᓄᓇᖃᖅᑳᖅᓯᒪᔪᓂᒃ ᐱᕙᓪᓕᐊᔪᓕᕆᔨᐅᔪᑦ ᑲᑎᒪᕐᔪᐊᕐᑐᓃᕐᓂᖏᒍᑦ.  

 

4. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᔪᓯᖏᓐᓇᕐᓂᐊᕐᑐᑦ 

ᐊᕐᓱᕈᕈᑎᖃᕆᐊᖅ ᐋᖅᑭᒃᓱᕐᑕᐅᓯᒪᓕᕐᑐᓂᒃ ᐱᓕᕆᖃᓂᒃᑯᑦ ᑲᑎᒪᔨᖏᓐᓂᒃ ᐅᑭᐅᕐᑕᕐᑐᒥ 

ᐱᕙᓪᓕᐊᔪᓕᕆᔨᓄᑦ; ᐱᓕᕆᖃᑎᒌᒐᑦᑎᒍ ᔫᑳᓐᒥ. ᑲᑐᔾᔨᖃᑎᒌᓪᓗᑕ ᑐᓐᖓᓱᒃᑎᔨᐅᒋᐊᖃᓂᕐᒧᑦ 

ᐸᕐᓇᓐᓂᐊᕐᑐᒍᑦ ᐅᑭᐅᕐᑕᕐᑐᒥᐅᑕᓄᐊᖓᔪᓂᒃ ᑲᑎᒪᕐᔪᐊᕈᑎᖃᓂᒃᑯᑦ ᑭᓇᐅᔭᓕᐅᕋᓱᐊᕐᓂᓕᕆᔨᓄᑦ 

ᓇᑭᑐᐃᓐᓇᕐᑐᓄᑦ ᐱᓕᕆᖃᑎᖃᓂᒃᑯᑦ ᑐᑭᓯᒋᐊᕐᕕᒃᓴᓂᒃ ᑕᐅᖅᓯᖃᑦᑕᐅᑎᓂᒃᑯᑦ. 

ᑐᓐᖓᓱᒃᑎᑦᓯᔪᒃᓴᒫᖑᓪᓗᑕ ᑲᑎᒪᕐᔪᐊᕐᓂᐅᓛᕐᑐᒥᒃ 2015/16,ᒥ. ᐊᒻᒪ ᐱᓕᕆᖃᑎᖃᐃᓐᓇᕐᐊᕐᑐᒍᑦ 

ᑲᓇᑕᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓂᒃ, ᑲᑎᒪᔨᐅᔪᓂᓪᓗ ᓄᓇᖃᖅᑳᖅᓯᒪᔪᓂᒃ 

ᐱᕙᓪᓕᐊᔪᓕᕆᔨᓂᒃ ᐃᓚᐅᓂᖃᕐᐸᑦᑐᑦ ᑐᓴᐅᒪᖁᓪᓗᒋᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒻᒪ 

ᑲᓇᑕᓕᒫᒥ ᐱᔾᔪᑕᐅᔪᓂᒃ ᐊᒻᒪ ᐊᓯᔾᔨᕐᑐᕐᐸᓪᓕᐊᔪᑦ ᒥᒃᓵᓄᑦ.  

 

5. ᐸᕐᓇᓇᐃᕐᓯᒪᑦᓯᐊᖁᓪᓗᒋᑦ ᓄᓇᓖᑦ ᐊᑐᕈᓐᓇᕆᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᓂᒃ, ᑖᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐱᔭᕇᓛᕐᑐᑦ ᑎᑎᕋᖅᓯᒪᔪᒃ 

2014/15,ᒧᑦ ᑎᑎᕋᖅᓯᒪᑦᓯᐊᕋᔭᕐᑐᓂᒃ ᒪᓕᒐᒃᓴᓂᒃ ᐊᒻᒪ ᐱᓕᕆᐊᒃᓴᓂᒃ ᐋᑭᒃᓱᐃᓂᒃᑯᑦ ᓄᓇᕗᒻᒥ. 

ᑖᒃᑯᐊ ᑎᑎᕋᖅᑕᐅᓯᒪᔭᕆᐊᓖᑦ ᑐᓐᖓᕕᒃᓴᐅᑎᓪᓗᒋ5 ᓄᑖᓂᒃ ᐱᓕᕆᐊᒃᓴᓂᒃ ᐋᖅᑭᒃᓱᐃᓂᕐᒧᑦ; 

ᑭᓯᐊᓂ ᑐᓪᓕᖓ ᐊᑐᕐᑕᐅᕆᒐᔭᕐᑕᖏᑎᒍᑦ ᓴᖅᑭᑎᑦᓯᒋᐊᖅ ᓂᕆᐅᒋᔭᐅᔪᓂᒃ ᐱᓕᕆᐊᒃᓴᓂᒃ 

ᓄᓇᓕᓐᓂ ᐱᕙᓪᓕᐊᔪᓕᕆᔨᓄᑦ ᐊᒻᒪ ᐅᖃᐅᓯᖃᓗᑎᒃ ᓴᖅᑭᑕᐅᓂᐅᔭᕐᑐᓂᒃ ᐃᓚᐅᕙᑦᑐᓄᑦ ᐊᒻᒪ 

ᐱᓕᕆᖃᑎᒋᕙᑦᑕᖏᓐᓄᑦ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐊᑐᕋᔭᕐᑐᑦ ᑖᒃᑯᓂᖓ ᑐᑭᓯᒋᐊᕐᕕᒃᓴᓂᒃ ᐅᖃᐅᓯᖃᕐᐸᓪᓕᐊᖃᑎᖃᓂᕐᒧᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᓂᒃ ᐊᒻᒪ ᐃᓕᓐᓂᐊᕐᐸᓪᓕᐊᔪᓕᕆᓂᕐᒧᑦ, ᓄᓇᕗᒻᒥᓗ ᑲᑐᔾᔨᖃᑎᒌᖏᓐᓂᒃ 

ᓄᓕᓐᓂ ᐊᒻᒪ ᓄᓇᕗᒻᒥ ᓄᓇᓖᑦ ᐊᐅᓚᑦᓯᔨᐅᓂᕐᒧᑦ ᑲᑎᒪᔨᖏᓐᒃ ᑲᑐᔾᔨᖃᑎᒌᖑᔪᑦ ᑲᒪᖁᓪᓗᒋᑦ 

ᐊᐅᓚᒋᐊᖃᖅᑐᓂᒃ ᐊᒻᒪ ᑲᒪᒋᐊᖃᓂᕐᒧᑦ ᑮᓇᐅᔭᓕᕆᓂᕐᒥᒃ ᐊᔾᔨᒌᑦᑐᒃᑯᑦ. ᑕᒪᒃᑯᓇᑎᒍᑦ 

ᑲᑎᒪᓂᑎᒍᑦ, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᓂᕆᐅᓐᓂᖃᕐᑐᑦ 

ᑐᑭᓯᐊᓂᕐᓴᐅᓕᕐᓂᕐᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᖃᓄᐃᓘᕆᐊᖃᓂᖏᓐᓂᒃ, 

ᐃᑲᔪᕐᓯᔭᐅᖁᓪᓗᒍᑦ ᑲᓂᓕᒫᖅ ᐅᑭᐅᕐᑕᕐᑐᒥ.  

 

6. ᑕᒪᒃᑯᓄᖓ ᓱᓕᒃᑲᓐᓂᖅ, , ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᑲᑎᖃᑎᖃᖃᑦᑕᓕᕋᔭᕐᑐᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᓂᒃ ᑖᒃᑯᐊ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓱᒪᒋᔭᒥᓂᒃ ᓄᐃᑦᓯᖁᓪᓗᒋᑦ ᐊᒻᒪ ᐊᐅᓚᑦᓯᓂᕐᓴᐅᓕᕐᓗᑎᒃ 

ᑮᓇᐅᔭᓂᒃ ᓄᓇᓕᓐᓂᓄᐊᕐᐸᓪᓕᐊᔪᓂᒃ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔾᔪᑎᒃᓴᑦ. ᑖᒃᑯᐊ ᑮᓇᐅᔭᑦ 

ᑐᓂᔭᐅᓯᒪᔪᑦ ᓄᓇᓕᓐᓂ ᐃᖅᑲᓇᐃᔭᕐᑎᓄᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᓐᓂ ᐱᕙᓪᓕᐊᔪᓕᕆᔨᐅᓂᕐᒧᑦ ᐊᒻᒪ ᐊᑭᓕᕆᐊᓕᓐᓄᑦ ᓲᕐᓗ ᐃᖏᕐᕋᓂᕐᒧᑦ, 

ᐋᖅᑭᒃᓱᐃᓂᕐᒧᑦ ᐱᓕᕆᐊᒃᓴᓂᒃ, ᐊᐅᓚᑕᐅᓂᖏᓐᓄᑦ ᐊᒻᒪ ᒥᐊᓂᕐᓯᓂᕐᒧᑦ ᓄᓇᓕᓐᓂ 

ᐱᓕᕆᐊᖑᔪᓂᒃ. ᐅᓪᓗᒥ ᐊᒥᓱᑦ ᓄᓇᓕᓐᓂ ᐱᕙᓪᓕᐊᔪᓕᕆᔩᑦ ᐊᐅᓚᑦᓯᓂᖃᖏᒻᒪᑕ ᐊᖏᔪᒥᒃ 

ᐅᕝᕙᓘᓐᓃᑦ ᐊᐅᓚᑦᓯᓂᖃᑦᓯᐊᖏᑦᑐᑦ ᑮᓇᐅᔭᓂᒃ ᐊᒻᒪ ᓂᓪᓕᕐᕕᖃᕈᓐᓇᕋᑎᒃ ᑮᓇᐅᔭᑦ 

ᐸᕐᓇᒃᑕᐅᓂᖏᓐᓄᑦ. ᐱᕙᓪᓕᐊᔪᓕᕆᔨᒃ ᓱᓕᔪᒥᒃ ᑲᔪᓯᑎᑦᓯᒍᓐᓇᑦᓯᐊᕐᓂᐊᕐᐸᑦ ᓄᓇᓕᓐᓂ, 

ᐊᑐᐃᓐᓇᖃᑦᓯᐊᕐᓂᕐᓴᐅᒋᐊᖃᕐᐳᑦ ᐃᑲᔪᕈᑎᒃᓴᒃ ᓲᕐᓗ ᑮᓇᐅᔭᓂᒃ ᐱᕙᓪᓕᕈᑕᐅᔪᓐᓇᕐᑐᓂᒃ ᒫᓐᓇ 

ᐱᓕᕆᐊᓄᑦ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐱᓕᕆᐊᖃᓂᐅᔭᕐᒥᔪᑦ ᐃᓕᓴᐃᓂᒃᑯᑦ ᐱᕙᓪᓕᐊᔪᓕᕆᔨᓂᒃ ᑭᓇᐅᔭᖃᖅᑎᑦᓯᓂᒃᑯᑦ, ᒪᓕᒐᕐᓂᓪᓗ 

ᐊᒻᒪ ᐃᓕᓐᓂᐊᕐᓂᒃᑯᑦ ᐊᐅᓚᑕᐅᓂᖃᕐᑎᓪᓗᒋᑦ ᑮᓇᐅᔭᐃᑦ ᐸᕐᓇᒃᑕᐅᓯᒪᓂᖏᑦ.  

ᓄᓇᓕᓐᓂ ᐱᕙᓪᓕᐊᔪᓕᕆᓂᖅ  

1. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑕᐃᒪᖓᑦ ᐱᓕᕆᖃᑕᐅᓂᐊᕐᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ2  ᑎᑎᕋᖅᑕᐅᕙᓪᓕᐊᓕᕐᑐᑦ ᑭᖑᓪᓕᕐᐹᒥ. ᐱᓕᕆᓂᐅᔭᕐᑐᒍᑦ ᑲᑎᒪᓂᐅᒐᔭᕐᑐᒥᒃ 

ᑭᒡᒐᕐᑐᕐᑎᓄᑦ ᐱᔾᔪᑎᖃᓗᑎᒃ ᑐᓐᖓᕕᒃᓴᖓᓂᒃ ᐊᒻᒪ ᐱᒻᒪᕆᐅᓂᖓᓂᒃ ᓄᓇᓕᓐᓂ 

ᐱᕙᓪᓕᐊᔪᓕᕆᔩᑦ ᐃᓚᐅᑎᑦᓯᒋᐊᖃᓂᖓᓂᒃ ᐱᕙᓪᓕᐊᔪᓕᕆᓂᕐᒥᒃ ᐋᖅᑭᒃᓱᐃᕙᓪᓕᐊᓂᒃᑯᑦ. 

ᑎᑎᕋᕐᕕᒋᖃᑦᑕᕐᓂᐊᕐᑕᕗᑦ ᐃᓚᐅᖃᑦᑕᐅᔪᑦ ᑕᐃᒪᖓᑦ ᑐᑭᓯᑎᒋᐊᕐᓗᒋᑦ ᑐᓐᖓᕕᒃᓴᐅᑉ ᓄᑖᑉ 

ᒥᒃᓵᓄᑦ ᐊᒻᒪ ᖃᓄᖅ ᐊᒃᑐᐃᓂᖃᓂᐊᕐᓂᖓᓂᒃ.   

 

2. ᑲᑎᒪᖃᑎᖃᑦᓯᐊᕋᔭᕐᑐᒍᑦ ᐱᕙᓪᓕᐊᔪᓕᕆᔨᓂᒃ ᐃᓕᓐᓂᐊᕐᓂᓕᕆᔨᓂᒃ ᐱᔾᔪᑎᒋᓗᒋᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ ᐸᕐᓇᓐᓂᖏᑦ ᐊᒻᒪ ᖃᓄᖅ ᐊᑲᐅᓛᒥᒃ ᐊᑐᕈᓐᓇᕐᒪᖔᑦᑎᒍᑦ ᐋᖅᑭᒃᓱᐃᓂᒃᑯᑦ 

ᐱᓕᕆᒍᑎᒃᓴᓂᒃ. ᑐᕌᒐᖃᕋᔭᕐᑐᑦ ᐱᓕᕆᖃᑎᖃᕆᐊᖅ ᒐᕙᒪᒃᑯᓐᓂᒃ ᐊᒻᒪ ᓄᓇᓕᓐᓂᒃ 

ᐃᓱᒪᖁᓇᒋᑦ ᑖᒃᑯᐊ ᑎᑎᕋᕐᔪᐊᕐᓯᒪᔪᑦ ᑮᓇᐅᔭᕐᑖᕈᑎᒋᒐᓱᑐᐃᓐᓇᕆᐊᖅ.  ᐱᓕᕆᓗᑎᒃ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ ᐃᓕᓴᐃᕙᓪᓕᐊᓂᖏᑎᒍᑦ ᑲᑎᒪᑎᑦᓯᓂᒃᑯᑦ ᐸᕐᓇᒍᑕᐅᒋᐊᖃᒪᑦ ᓄᓇᓕᓐᓂ 

ᐃᕙᓪᓕᐊᔪᓕᕆᔨᓄᑦ ᓄᓇᓕᐅᔪᑦ ᐱᓕᕆᖃᑕᐅᑦᓯᐊᕐᓪᓗᒋᑦ ᐃᒻᒥᓂᕿᒍᓐᓇᕐᓯᕙᓪᓕᐊᓂᒃᑯᑦ 

ᐃᓚᐅᓗᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᓄᑦ ᐸᕐᓇᐃᓂᒃᑯᑦ. ᑕᒪᒃᑯᐊ ᑲᑎᒪᓂᐅᒐᔭᕐᑐᑦ 

ᐃᑲᔪᕐᓂᖃᕋᔭᕐᑐᑦ ᐊᒻᒪ ᐃᓚᒋᓕᐅᑎᓕᕐᓗᒋᑦ CanNor,ᑯᑦ ᒐᕙᒪᓕᒫᑦ ᑖᒃᑯᓂᖓᑦᓴᐃᓐᓇ 

ᑲᒪᖁᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ.  

ᐃᓕᓐᓂᐊᕐᐸᓪᓕᐊᓂᖅ/ᐱᕙᓪᓕᐊᔪᓕᕆᔨᒃ ᐃᓕᓐᓂᐊᕐᓂᖓ   

1. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐊᓪᓚᕕᒻᒥ ᐊᖓᔪᖅᑳᖑᓚᐅᕐᑑᑉ 

ᐱᔭᕇᓯᒪᔭᖏᑦ ᐊᒻᒪ ᓄᑖᑦ ᑐᑎᖓᕕᒃᓴᖏᑦ ᐱᕙᓪᓕᐊᔪᓕᕆᔩᑦ ᐃᓕᓴᕐᐸᓪᓕᐊᒍᑎᒃᓴᖏᑦ ᐊᒻᒪ 

ᕿᒥᕐᕈᔭᐃᓯᒪᔪᑦ ᐃᑲᔪᕐᑎᓄᑦ. ᑖᒃᑯᐊ ᐱᔭᐅᓚᐅᕐᑎᓪᓗᒋᑦ ᐃᓱᒪᓕᐅᕈᑕᐅᓂᖏᑦ, ᑎᑎᕋᖅᔪᐊᕐᓯᒪᔪᑦ 

ᑐᓂᔭᐅᒐᔭᕐᑐᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 

ᑭᖑᓂᐊᒍᑦ ᐱᓕᕆᖃᑎᖃᕈᑎᒋᓂᐊᕐᑎᓪᓗᓂᖏᑦ ᐱᓕᕆᖃᑎᒋᕙᑦᑕᖏᓐᓂᒃ ᕐᒥᕐᕈᓗᑎᒃ, 



 P a g e  | 14 
 

   

 

 
Nunavut Economic Developers Association 2013-2014 Annual Report 

ᐱᖃᓯᐅᑎᓗᒋᑦ ᓯᓚᑦᑐᕐᓴᕐᕖᑦ ᐅᑭᐅᕐᑕᕐᑐᒥ (ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ NAC), ᓄᓇᓕᓐᓂᓗ ᐃᓕᓴᐃᕙᓪᓕᐊᓂᕐᒧᑦ ᑲᑐᔾᔨᖃᑎᒌᑦ, ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪ ᐊᓯᖏᑦ ᐃᓚᐅᓂᖃᕐᐸᑦᑐᑦ. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ 

ᐅᖃᖃᑎᖃᓕᕋᔭᕐᓗᑎᒃ ᐊᓯᒥᓂᒃ ᐋᖅᑭᒃᓱᐃᕙᓪᓕᐊᖓᓂᐊᕐᓗᑎᒃ ᑐᓐᖓᕕᒃᓴᓂᒃ 

ᐊᑐᕐᑕᐅᖃᑦᑕᕋᔭᕐᑐᓂᒃ ᐱᓕᕆᐊᒃᓴᓄᑦ ᐊᒻᒪ ᐊᑲᐅᔪᓂᒃ ᐃᓕᓐᓂᐊᕈᑎᒃᓴᓂᒃ. ᐱᔭᕇᖅᓯᒪᔪᑦ 

ᑐᓂᔭᐅᒐᔭᕐᑐᑦ ᑳᓐᑑᒃᑯᓐᓄᑦ, CANDO, ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑦ, ᐱᕙᓪᓕᐊᔪᓕᕆᓂᕐᒧᑦ ᓄᓇᖃᖅᑳᕐᓯᒪᔪᓄᑦ ᐃᑲᔪᕈᑎᑎᒍᑦ 

ᓇᓗᓇᐃᕐᓯᒍᑕᐅᒐᔭᕐᑎᓪᓗᒍ ᐱᓕᕆᐊᖏᓐᓂᒃ. ᑐᕋᒐᖃᓗᐊᕐᑐᑦ ᐋᖅᑭᒃᓯᒋᐊᖅ ᓄᑖᓂᒃ 

ᐱᕙᓪᓕᐊᔪᓕᕆᔨᓄᑦ ᐃᓕᓐᓂᐊᕈᑎᒃᓴᓂᒃ ᐃᑲᔪᕐᓯᔭᐅᓗᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ. 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐊᐅᓚᑦᓯᒐᔭᕐᑐᑦ ᓄᑖᓂᒃ ᐱᓕᕆᐊᒃᓴᓂᒃ 

ᐃᑲᔪᕐᓯᔭᐅᓯᒪᓗᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃ ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᓕᓐᓂ 

ᐃᓕᓴᐃᓂᕐᒧᑦ ᑲᑐᔾᔨᖃᑎᒌᓄᑦ ᐃᒃᐱᒋᔭᐅᑦᓯᐊᖁᓪᓗᒋᑦ ᐃᒻᒥᓂᕿᒍᓐᓇᕐᓯᕙᓪᓕᐊᓂᖏᑦ.    

 

2. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑕᐃᒪᖓᓕᒫᖅ ᐃᑲᔪᕐᓯᓂᐊᕐᑐᑦ 

ᐋᖅᑭᒃᓱᐃᔪᓂᒃ ᐃᑲᔪᕈᑎᒃᓴᓂᒃ ᐃᓚᐅᖃᑕᐅᔪᓄᑦ ᐅᑯᐊ ᐱᖃᓯᐅᑎᓗᒋᑦ:  

a. ᐊᕐᕌᒍᑕᒫᕐᓯᐅᒻᒥᒃ ᐃᖅᑲᓇᐃᔭᕐᑎᐅᔪᑦ ᑲᑎᒪᕐᔪᐊᕐᓂᕆᕙᑦᑕᖓ ᐱᕕᒃᓴᑦᓯᐊᕙᐅᔪᖅ 

ᐃᖅᑲᓇᐃᔭᖃᑎᒌᒍᓐᓇᕐᓂᕐᒧᑦ, ᐅᖃᐅᓯᖃᕈᓐᓇᕐᓂᕐᒧᑦ ᐱᐊᓂᕐᐹᓂᒃ ᐱᓕᕆᔾᔪᓯᒃᓴᓂᒃ ᐊᒻᒪ 

ᐱᑐᐃᓐᓇᐅᖏᑦᑐᓕᕆᓂᕐᒧᑦ, ᑭᐅᔭᐅᒋᐊᖃᓂᕐᒧᑦ ᐊᒻᒪ ᐃᑲᔪᕆᐊᖃᓂᕐᒧᑦ ᐱᓕᕆᐊᒃᓴᓄᑦ 

ᐊᒻᒪ ᒪᓕᒐᕐᓄᐊᖓᔪᓂᒃ, ᐊᒻᒪ ᐃᓕᓴᕐᐸᓪᓗᑎᒃ ᐃᓕᓴᕆᐊᖃᕐᑕᒥᓂᒃ.  

b. ᖃᕆᑕᐅᔭᒃᑯᑦ ᑲᑎᒪᔾᔪᑎᑦ (ᐅᖓᑖᓅᖏᑦᑐ ᑎᓴᒪᕕᓪᓗᑎᒃ ᐊᕐᕌᒍᒥ) ᐊᑐᕐᐸᓪᓗᒋᑦ 

ᑮᓇᐅᔭᓕᐅᕈᓱᐊᕐᓂᓕᕆᓂᕐᒥᒃ ᐅᖃᐅᓯᖃᕐᑐᓄᑦ ᑕᒪᒃᑯᐊ ᐱᓕᕆᐅᑕᐅᓗᐊᕐᐸᑦᑐᑦ 

ᐱᕈᖅᐸᓪᓕᐊᖁᓪᓗᒋᑦ ᐊᒻᒪ ᐃᒻᒥᓂᕿᒍᓐᓇᕐᓯᕙᓪᓕᐊᖁᓪᓗᒋᑦ ᓄᓇᓖᑦ.  

c. ᐃᓚᐅᔪᖁᑎᕗᑦ ᑕᒪᒃᑯᓄᖓ ᐊᒻᒪ ᐃᓕᓐᓂᐊᕐᐸᓪᓕᐊᓯᒪᓂᖅ ᑲᔪᓯᒍᓐᓇᕐᒪᑦ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑎᒍᑦ ᐱᕙᓪᓕᐊᔪᓕᕆᓂᕐᒧᑦ 

ᓄᓇᖃᖅᑳᕐᓯᒪᔪᓄᑦ ᑲᑎᒪᔨᕐᔪᐊᑎᒍᑦ ᐊᒻᒪ ᑳᓐᑑᒃᑯᑎᒍᑦ.  

d. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᑲᑎᒪᖃᑕᐅᒋᐊᖅ 

ᓄᓇᕗᒻᒥ ᑮᓇᐅᔭᓕᐅᕋᓱᐊᕐᕈᑎᓂᒃ ᑕᑯᒃᓴᐅᑎᑦᓯᓂᕐᒧᑦ ᑲᑎᒪᖃᑕᐅᒍᓐᓇᖁᓪᓗᒋᑦ 

ᑲᑎᒪᔪᓄᑦ, ᐊᒻᒪ ᐃᓕᓐᓂᐊᕈᓐᓇᖁᓪᓗᒋᑦ ᐱᓕᒻᒪᒃᓴᕆᐊᖅ ᓄᓇᓕᓐᓂᒃ ᑭᒡᒐᕐᑐᕐᓂᒃᑯᑦ.     

e. ᐋᖅᑭᒋᐊᕐᓗᒍ ᐃᓚᐅᒍᑎᖏᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᑕ ᖃᕆᑕᐅᔭᖓᒍᑦ ᐋᖅᑭᒃᑕᐅᒐᔭᕐᑐᒧᑦ ᐊᑲᐅᓂᕐᓴᒧᑦ 

ᑭᒡᒐᕐᑐᕐᓯᐊᕐᓂᕐᓴᐅᒋᐊᖅ ᐱᕙᓪᓕᐊᔪᓕᕆᓂᕐᒥᒃ. ᐱᓗᐊᕐᑐᒥᒃ ᐊᑲᐅᓯᒋᐊᕐᓗᒋᑦ 

ᐋᖅᑭᒃᓱᒐᒃᓴᑦ ᐃᓕᓴᐃᕙᓪᓕᐊᓂᕐᒧᑦ ᐸᕐᓇᒐᒃᓴᑦ ᐊᒻᒪ ᐊᑐᕐᑕᐅᖃᑦᑕᕋᔭᕐᑎᓪᓗᒋᑦ 

ᐊᐅᓚᑦᓯᓂᒃᑯᑦ. ᐃᓚᐅᖃᑕᐅᔪᑦ ᐊᑐᕈᓐᓇᕐᓯᒐᔭᕐᒪᑕ ᖃᕆᑕᐅᔭᒥᒃ, ᑕᑯᒋᐊᕐᓗᑎᒃ 

ᐃᓕᓐᓂᐊᕈᑎᒃᓴᓄᑦ ᐸᕐᓇᒃᑕᐅᓯᒪᔪᓂᒃ, ᕿᒥᕐᕈᓗᑎᓪᓗ ᐃᓕᓴᕐᑕᐅᔪᓐᓇᕐᑐᓂᒃ, 

ᐊᑐᐃᓐᓇᕈᓗᒋᓪᓗ ᐅᖃᓕᒪᕕᒃᓴᖏᑦ ᐊᒻᒪ ᐊᑐᐃᓐᓇᖃᕆᐊᖃᓂᖏᑦ ᐱᓕᕆᔾᔪᑎᒃᓴᓂᒃ 

ᐊᒻᒪ ᐃᑲᒧᕐᑕᐅᔾᔪᑎᒃᓴᓂᒃ.  

 

3. ᓄᑕᐅᓕᕐᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏ ᓄᓇᓕᓐᓂ 

ᐱᕙᓪᓕᐊᔪᓕᕆᔨᖏᑕ ᑐᐊᕕᕐᓇᕐᑐᒃᓯᐅᑎᖏᑦ ᓄᑖᓄᑦ ᐊᒻᒪ ᐅᓪᓗᒥ ᓄᓇᓕᓐᓂ 

ᐱᕙᓪᓕᐊᔪᓕᕆᓂᓂᕐᒧᑦ ᑎᒥᐅᔪᑦ.   

 

4. ᐋᖅᑭᒃᓯᓗᑎᒃ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ 

ᐱᕙᓪᓕᐊᔪᓕᕆᔨᖏᑦ ᐱᓕᕆᐊᒃᓴᓂᒃ ᐊᒻᒪ ᐱᓕᕆᖃᑕᐅᑦᓯᐊᕐᐸᓐᓂᒃᑯᑦ ᐃᑲᔪᕐᓯᓂᒃᑯᑦ ᐊᒻᒪ 

ᐃᓕᓴᐃᕙᓪᓕᐊᓂᒃᑯᑦ ᐱᕙᓪᓕᐊᔪᓕᕆᔨᓂᒃ.   

ᐊᐅᓚᑕᖏᑦ   

1. ᑕᐃᒪᖓᑦ ᐱᓕᕆᐊᖃᐃᓐᓇᕐᓗᑎᒃ ᐃᓚᒋᐊᕈᑎᒃᓴᓂᒃ ᐊᐅᓚᑦᓯᓂᕐᒧᑦ ᑮᓇᐅᔭᓂᒃ 

ᐱᕙᓪᓕᐊᔪᓕᕆᔨᓂᑦ ᐃᓕᓴᐃᓂᕐᒥᓪᓗ ᐊᑐᐃᓐᓇᖃᕈᓐᓇᖁᓪᓗᒋᑦ ᐃᑲᔪᕈᑎᒃᓴᓂᒃ ᐊᒻᒪ 

ᐃᑲᔪᕐᓯᓂᒃᑯᑦ ᓇᒻᒥᓂᖃᓂᕐᒧᑦ ᐸᕐᓇᐃᓂᕐᓂᒃ ᐊᒻᒪ ᐊᖏᓪᓖᒋᐊᕐᓂᕐᒧᑦ ᑲᑐᔾᔨᖃᑎᒌᓂᒃ 

ᑲᔪᓯᑎᑦᓯᓯᐊᖁᓪᓗᒋᑦ ᐱᓂᐊᕐᓂᕆᔭᖏᓐᓂᒃ.  

 

2. ᑲᑎᒪᖃᑎᖃᓗᑎᒃ ᐱᕙᓪᓕᐊᔪᓕᕆᔨᓂᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐃᓕᓴᐃᒍᑎᓄᑦ 

ᑮᓇᐅᔭᓂᒃ ᐱᔾᔪᑎᖃᓗᑎᒃ ᓴᓂᕐᕙᒃᑕᐅᓯᒪᔪᓂᒃ ᑐᓂᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᓐᓄᑦ ᐊᑐᕐᑕᐅᖁᓪᓗᒋᑦ ᐃᑲᔪᒃᑲᓐᓂᕈᑎᒃᓴᓄᑦ ᐊᒻᒪ 

ᐃᑲᔪᕐᑎᖃᑦᓯᐊᕐᓂᕐᒧᑦ ᐊᖅᑭᒃᓱᐃᑎᓪᓗᒋᑦ ᐱᕙᓪᓕᕈᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ 

ᐱᕙᓪᓕᐊᔪᓕᕆᔨᓄᑦ.   

 

3. ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᒐᔭᕐᒥᔪᑦ, ᑐᓂᓗᖏᓪᓗ 

ᐊᒻᒪ ᐊᑐᓕᕐᑕᐅᑎᑦᓯᒋᐊᖅ ᐅᖃᐅᓯᓕᕆᓂᕐᒧᑦ ᐸᕐᓇᒃᑕᐅᔪᓂᒃ. ᐱᕙᓪᓕᐊᔪᓕᕆᓂᕐᒧᑦ 

ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐋᖅᑭᒃᓱᐃᕙᓪᓕᐊᓕᕐᓗᑎᒃ ᓲᕐᓗ ᓇᒻᓂᖃᓂᕐᒧᑦ 

ᑐᕌᕈᑎᖃᕕᓂᒃ, ᑕᑯᒃᓴᐅᑎᑦᓯᕕᒃᓴᓂᒃ, ᑎᑎᕋᕐᕕᒃᓴᑦ ᓇᓗᓇᐃᒃᑯᑕᖏᓐᓂᒃ, ᐊᓯᖏᓐᓂᓪᓗ, 

ᐊᑐᕐᓗᑎᒃ ᐅᖃᐅᓯᕐᓂᒃ ᐊᔾᔨᒌᖏᑦᑐᓂᒃ. ᑖᒃᑯᐊ ᐱᓕᕆᐊᒃᓴᐃᑦ ᐱᔭᕇᖅᑕᐅᓛᕐᑐᑦ (ᒪᓕᓪᓗᒋᑦ 

ᑮᓇᐅᔭᑦ ᐊᑐᐃᓐᓇᐅᔪᑦ) ᐊᒻᒪ ᓴᖅᑭᑕᐅᓗᑎᒃ ᓯᕗᓂᐊᓂ ᐅᕝᕙᓘᓐᓂᑦ ᓄᓐᖑᐊᓂ 2014/15.  

ᐅᖃᖃᑎᖃᕐᓂᐅᔭᕐᑐᒍᑦ ᑳᓄᐊᕐᑯᓐᓂᒃ,  CanNor ᐊᒻᒪ ᓄᓇᕗᑦ ᒐᕙᒪᖏᓐᓂᒃ 

ᓇᓗᓇᐃᔭᐃᖃᑎᒌᓪᓗᑕ ᐃᑲᔪᕈᑎᒃᓴᓂᒃ ᐊᑐᐃᓐᓇᐅᔪᒃ ᒪᓕᑦᓯᐊᖁᓪᓗᑕ ᐅᖃᐅᓯᓕᕆᓂᕐᒧᑦ 

ᐱᖁᔭᕐᔪᐊᒥᒃ ᓄᓐᖑᐊᓂ 2015/16 ᐊᕐᕌᒍᓂ.  

 

4. ᐋᖅᑭᒃᓯᓗᑎᒃ ᑐᓴᐅᒪᖃᑎᒌᓐᓂᕐᒧᑦ ᐸᕐᓇᒋᐊᖅ ᑎᒥᐅᔪᒧᑦ ᐊᑐᕐᓗᑎᒃ ᓄᑖᓂᒃ ᖃᕆᑕᐅᔭᒃᑰᕐᑐᓂᒃ 

ᐊᒻᒪ ᐱᓕᕆᐅᑎᓂᒃ. ᓯᕗᓪᓕᐅᔾᔭᐅᖁᔭᐅᔪᑦ ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ 

ᑲᑐᔾᔨᖃᑎᒌᖏᓐᓄᑦ ᐱᐅᓯᒋᐊᕈᑕᐅᓇᓱᐊᕐᒪᑦ ᑐᓴᐅᒪᐅᑎᖏᓐᓄᑦ ᐃᓚᐅᒍᑎᓖᑦ. 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑦ ᐃᑲᔪᕐᓯᔪᑦ ᐋᖅᑭᒃᓱᐃᒋᐊᖅ 

ᓴᖏᔪᓂᒃ ᑐᓴᐅᒪᐅᑎᓂᒃ ᐃᕙᓪᓕᐊᔪᓕᕆᔨᓄᑦ ᐊᒻᒪ ᑮᓇᐅᔭᓕᐅᕈᑎᒃᓴᓕᕆᔨᓄᑦ 

ᐱᓇᓱᐊᖃᑎᒌᓐᓂᒃᑯᑦ ᓴᓐᖏᒍᓐᓇᕐᒪᑕ ᐊᒻᒪ ᑲᔪᓯᑎᑦᓯᓯᐊᕈᓐᓇᕐᓗᑎᒃ ᐱᕙᓪᓕᐊᔪᓕᕆᓂᕐᒥᒃ 

ᓄᓇᕗᒻᒥ. ᐃᒃᐱᒋᑦᓯᐊᕐᓗᒍ ᐊᑑᑎᖃᑦᓯᐊᕐᒪᖔᑕ ᐊᒻᒪ ᐊᑑᑎᖃᑦᓯᐊᕐᒪᖔᑦ ᑕᐅᖅᓯᖃᑦᑕᐅᑎᓂᑦ 

ᑐᑭᓯᒋᐊᕐᕕᒃᓴᓂᒃ, ᑕᐃᒪᖓᓕᒫᕐᓗ ᕿᓂᕐᒪᑕ ᑎᒥᐅᔪᑦ ᐊᑲᐅᓯᒋᐊᕈᑎᒃᓴᓂᒃ ᑐᓴᐅᒪᐅᑎᓕᕆᓂᕐᒧᑦ 

ᐸᕐᓇᐃᓂᒃᑯᑦ ᐊᒻᒪ ᐊᑐᓕᕐᑕᐅᑎᑦᓯᓂᒃᑯᑦ ᓄᑖᓂᒃ ᑐᓴᐅᒪᐅᑎᓂᒃ ᐊᒻᒪ ᐱᓕᕆᐅᑎᓂᒃ 

ᐃᑲᔪᕐᓂᖅᓴᐅᖁᓪᓗᒋᑦ ᐃᓚᐅᒍᑎᓕᓐᓄᑦ.   

 

5. ᓄᑕᐅᓕᕐᑎᑕᐅᓂᖓ ᐱᓕᕆᔾᔪᓯᒃᓴᐅᑉ ᐸᕐᓇᒃᑕᐅᓂᖓᑕ. ᓯᕗᓪᓕᕐᐹᑦ ᑎᑎᕋᕐᑕᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑎᑦᑎᕙᓪᓕᐊᔪᓄᑦ ᑲᑐᔾᔨᖃᑎᒌᖏᑕ ᐱᓕᕆᔾᔪᓯᒃᓴᖏᑦ ᐸᕐᓇᐃᓂᕐᒧᑦ 

ᐱᔭᕇᓛᕐᑐᑦ ᐊᐅᔭᐅᓂᐊᕐᑐᒥ ᐊᒻᒪ ᑐᓂᔭᐅᓗᑎᒃ ᑲᑎᒪᕐᔪᐊᕐᓂᖃᓕᕐᐸᑕ ᐊᕐᕌᒍᑕᒫᕐᓯᐅᑎᒥᒃ. 

ᐅᓂᒃᑳᕐᓯᒪᑦᓯᐊᕋᔭᕐᑐᖅ ᐊᒻᒪ ᑐᑭᓯᒋᐊᕐᕕᒃᓴᖃᓗᓂ ᖃᓄᖅ ᐸᕐᓇᒍᓐᓇᕐᒪᖔᑕ ᑎᒥᐅᔪᑦ ᐊᒻᒪ 

ᐃᑲᔪᕐᓯᔭᐅᖏᓐᓇᕈᓐᓇᕐᓂᐊᕐᑎᓪᓗᒋᑦ ᐃᓚᐅᔪᖁᑎᕗᑦ.  

 

ᓄᖅᑲᕆᐊᕈᓯᒋᓗᒍ ᐅᖃᕈᒪᕗᖓ ᐊᒃᓱᐊᓗᒃ ᓂᕆᐅᓐᓂᖃᕋᒪ ᓯᕗᓂᕆᓂᐊᕐᑕᖓᓂᒃ ᑲᑐᔾᔨᖃᑎᒌᑦ 

ᐊᑲᐅᓂᐊᕋᓱᒋᓪᓗᒍ ᐊᒻᒪ ᐊᕐᓱᕈᕐᓇᕐᑐᖃᓂᐊᕋᓱᒋᓪᓗᒍ ᐊᒻᒪ ᐱᕙᓪᓕᕈᑎᒃᓴᐅᓂᐊᕐᑐᓂᒃ ᓯᕗᓂᒃᓴᑦᑎᓐᓂ. 

ᐊᕐᕌᒍᓕᒫᒥ, ᐅᖃᖃᑎᖃᐃᓐᓇᕋᓱᐊᖃᑦᑕᕐᓂᐊᕐᐳᖓ ᐃᓕᑦᓯᓐᓂᒃ ᐊᑯᓚᐃᑦᑐᒃᑯᑦ ᐊᒻᒪ 

ᐊᑐᐃᓐᓇᐅᖏᓐᓇᕋᓱᐊᕐᓂᐊᕐᐳᖓ ᐃᑲᔪᕆᐊᖃᖅ ᖃᓄᑐᐃᓐᓇᖅ ᑕᐃᒪᐃᒻᒪᑦ ᐅᖄᓚᕕᐅᑦᑕᐃᓕᖏᓪᓗᖓ..  

 

ᖁᔭᓐᓇᒦᒃ,  

Hᐊᓪ ᑎᒫᕐ, Hal Timar 

 

ᐅᐃᒍᐊᕈᓯᖅ A - ᑮᓇᐅᔭᐃᑦ ᑕᒻᒪᕐᓯᒪᔪᕐᓯᐅᕐᑕᐅᓯᒪᓂᖏᑦ  

ᑮᓇᐅᔭᐃᑦ ᐅᖃᐅᓯᐅᓂᖏᑦ ᒪᒃᐱᒐᐅᓂᐊᕐᑐᓂ.  

 


